
ᓇᓗᓇᐃᔭᐃᓂᖅ 

ᒪᓕᒃᑕᐅᔪᒃᓴᖅ ᓇᐃᓈᖅᓯᒪᔪᖅ ᐃᓚᖏᓐᓂᑦ ᐃᓗᐊᓃᑦᑐᓂᑦᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ 

ᐱᖁᔭᕐᒥᑦ  - ᒪᓕᒐᐃᑦ ᓂᕈᐊᕐᓂᐊᕐᓗᑎᒃ ᒪᓕᒐᓕᐅᖅᑎᓂᑦ ᒪᓕᒐᓕᐅᕐᕕᖕᒧᑦ. ᑮᓇᐅᔭᓕᕆᔩᑦ 

ᐊᑐᕆᐊᖃᖅᑕᖓᑦ ᐊᒻᒪᓗ ᒪᓕᒡᓗᒍ ᒪᓕᒃᑕᐅᔪᒃᓴᖅ, ᑭᓯᐊᓂ ᐃᓇᖐᖏᑦᑐᖅ ᒪᓕᒐᕐᓂᑦ. 

ᒪᓕᒃᑕᐅᔪᒃᓴᖅ ᐅᑯᓂᙵᑦ ᑐᑭᓯᐅᒪᔾᔪᑎᑕᖃᖅᑐᖅ: 

➢ ᑭᓇ ᑮᓇᐅᔭᓕᕆᔨᐅᔪᖕᓇᖅᐸᑦ ᐊᒻᒪᓗ ᑮᓇᐅᔭᓕᕆᔨᐅᓂᖅ ᐊᔪᖅᐸ. 

➢ ᑮᓇᐅᔭᓕᕆᔨ ᓱᓕᕆᔭᕆᐊᖃᕐᓂᖓ, ᖃᖓᒃᑯᑦ ᐊᒻᒪᓗ ᖃᓄᖅ ᐱᓂᐊᕐᓗᒍ. 

➢ ᖃᓄᖅ ᐱᓕᕆᐊᕆᔭᕆᐊᖃᕐᓂᖅ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ 

ᐅᑎᖅᑎᑦᑕᕆᐊᓕᒃ. 

ᒪᓕᒃᑕᐅᔪᒃᓴᖅ ᑐᑭᓯᐅᒪᔾᔪᑎᖃᖅᑐᖅ ᑭᑐᓗᒃᑖᓂᒃ ᓂᕈᐊᖅᑎᑦᑎᓃᑦ ᐊᒻᒪᓗ ᑕᒪᐅᓇᒥᐊᖅ 

ᓂᕈᐊᖅᑎᑦᑎᓃᑦ ᒥᒃᓵᓄᑦ. ᑕᒪᕐᒥᓗᒃᑖᕐᓚᒃ ᒪᓕᒐᐃᑦ ᐊᔾᔨᒌᒃᑐᑦ ᑕᒪᐃᓐᓄᑦ. ᒪᓕᒃᑕᐅᔪᒃᓴᒥᑦ 

ᓇᓗᓇᙱᑦᑎᐊᖅᑐᑦ ᒪᓕᒐᐃᑦ ᐊᔾᔨᒌᙱᑉᐸᑕ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒧᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᓯᖏᓐᓂᑦ ᑐᑭᓯᐅᒪᔾᔪᑎᓂᒃ ᐱᑕᖃᖅᑐᑦ ᑮᓇᐅᔭᓕᕆᔨᓄᑦ 

ᐃᑲᔫᑕᐅᔪᖕᓇᖅᑐᓂᒃ. 

➢ ᒪᓕᒃᑕᐅᔪᒃᓴᖅ ᓂᕈᐊᒐᒃᓴᓄᑦ 

➢ ᒪᓕᒃᑕᐅᔪᒃᓴᖅ ᐊᐅᓚᑦᑎᓂᐊᕐᓗᓂ ᐱᔫᒥᓵᕆᓂᕐᒥᑦ 

➢ ᒪᓕᒃᑕᐅᔪᒃᓴᖅ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ 

➢ ᑭᒡᓕᒋᔭᐅᔪᓄᑦ ᓄᓇᙳᐊᑦ 

➢ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 

ᖃᐅᔨᑎᓪᓗᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᑎᑎᖅᖃᐅᑏᑦ ᐊᔾᔨᖏᓐᓂᑦ ᐱᔪᒪᒍᕕᑦ, 

ᓇᓕᑐᐃᓐᓇᖏᑦ ᓄᓇᕗᒻᒥᑦ ᐅᖃᐅᓰᑦ ᐊᑐᖅᑕᐅᔪᑦ. 

ᐱᓚᐅᖅᑐᑦ 2021 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ  
ᐅᑯᓂᙵᑦ ᐊᓯᐊᙳᖅᓯᓚᐅᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ ᓂᕈᐊᒐᒃᓴᓄᑦ ᐊᒻᒪᓗ 

ᓂᕈᐊᖅᑎᓄᑦ 2021-ᒥᑦ ᑭᑐᓗᒃᑖᓂᑦ ᓂᕈᐊᖅᑎᑦᑎᓂᕐᒥᑦ. 

ᓄᓇᓕᖕᒥᑦ ᖃᐅᔨᓴᐅᑎ ᐊᑐᖅᑕᐅᓂᐊᖅᑐᖅ ᓂᕈᐊᕐᓇᐅᑉ ᐅᑉᓗᖓᓂᑦ 

ᓂᕈᐊᕆᐊᕐᕖᑦ ᐅᒃᑯᐃᖓᓂᐊᖅᑐᑦ ᓂᕈᐊᕐᓇᐅᑉ ᐅᑉᓗᖓᓂᑦ 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ 

ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ ᓄᓇᓕᓗᒃᑖᓂᑦ. 

ᑐᑭᓯᑎᑦᑎᓂᖅ ᓯᕗᓂᒃᓴᒥᑦ ᓂᕈᐊᖅᑏᑦ ᐊᑎᖏᓐᓂᑦ 

16-ᓂᒃ ᐊᒻᒪᓗ 17-ᓂᒃ ᐅᑭᐅᖃᖅᑐᑦ ᐊᑎᓕᐅᕈᖕᓇᖅᓯᔪᑦ ᓂᕈᐊᕐᓂᐊᕐᓗᑎᒃ 

(ᐅᑕᖅᕿᔭᕆᐊᖃᕐᓂᐊᖅᑐᑦ ᓱᓕ 18-ᓂᒃ ᐅᑭᐅᖃᓕᖅᐸᑕ ᓂᕈᐊᕐᓂᐊᕐᓗᑎᒃ). 

ᒪᓕᒐᐃᑦ ᕼᐋᒻᓚᒃᑯᓐᓂᑦ ᑲᑎᒪᔨᓄᑦ ᓂᕈᐊᒐᒃᓴᐅᔪᒪᔪᓄᑦ 

ᒪᐃᔭᐃᑦ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ ᓂᕈᐊᒐᒃᓴᐅᔪᒪᔪᑦ ᒪᓕᒐᓕᐅᖅᑎᓄᑦ 

ᓂᕈᐊᖅᑎᑦᑎᓂᕐᒥᑦ ᓄᖅᖃᖓᔭᕆᐊᖃᕐᓂᐊᖅᑐᑦ ᐃᓂᒋᔭᖏᓐᓂᑦ ᕼᐋᒻᓚᒃᑯᓐᓂᑦ ᑲᑎᒪᔨᐅᓂᕐᒧᑦ. 

ᐊᑯᓂᐅᓂᖅᓴᐅᓕᖅᑎᑕᐅᓂᖓ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ 

ᐊᑐᖅᑕᐅᓂᖓ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ (ᐅᖃᓘᑎᒥᒃ ᐊᑐᕐᓗᑎᒃ ᓂᕈᐊᕐᓗᑎᒃ) 

ᐊᑯᓂᐅᓂᖅᓴᐅᓕᖅᑐᖅ ᓂᕈᐊᕐᓂᖅ ᐊᔪᕐᓂᐊᖅᑐᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕆᐅᓇᙱᑦᑐᑦ 

ᐊᑐᖅᑕᖏᑦ ᐱᔾᔪᑎᒋᑉᓗᒋᑦ. 

ᐲᖅᑕᐅᓂᖓ ᓂᕈᐊᕈᔾᔨᓂᖅ 

ᐊᑯᓂᐅᓂᖅᓴᐅᓕᖅᑎᑕᐅᓂᖓᓄᑦ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ, ᑭᓇᑐᐃᓐᓇᖅ ᓂᕈᐊᓚᐅᖅᑐᖅ 

ᓂᕈᐊᕈᔾᔭᐅᑉᓗᓂ ᓂᕈᐊᕈᖕᓇᖅᓯᔪᖅ ᑐᐊᕕᓇᖅᑐᒃᑯᑦ. ᓂᕈᐊᕈᔾᔨᖃᑦᑕᕐᓂᖅ 

ᐊᑐᖅᑕᐅᔪᖕᓃᕐᓂᐊᓕᖅᑐᖅ. 

ᐅᑉᓗᖅ ᑭᒡᓕᒋᔭᐅᔪᖅ ᐊᔾᔨᐅᖏᑦᑐᒥᒃ ᓂᕈᐊᕈᑎᒧᑦ ᑐᒃᓯᕋᐅᓯᐅᕆᓂᕐᓄᑦ 

ᓂᕈᐊᕈᑏᑦ ᐱᓕᕆᐊᖑᓂᐊᕐᓗᑎᒃ, ᑎᑭᑎᑕᐅᓗᑎᒃ, ᐊᒻᒪᓗ ᐅᑎᖅᑎᑕᐅᓗᑎᒃ ᑭᖑᕙᙱᓪᓗᑎᒃ, 

ᑭᒡᓕᒋᔭᐅᔪᖅ ᑐᒃᓯᕋᐅᓯᐅᕆᓂᕐᒧᑦ ᑎᑎᖅᖃᑎᒍᑦ ᓂᕈᐊᕈᑎᒥᑦ 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ. 

ᐊᑐᙱᑎᑕᐅᔪᖅ ᓈᓴᖅᑕᐅᔭᕆᐊᖃᕐᓂᕐᒧᑦ 

ᓈᓴᖅᑕᐅᔭᕆᐊᖃᕐᓂᐊᖏᑦᑐᑦ ᓂᕈᐊᒐᒃᓴᖅ ᐱᓚᐅᖅᐸᑦ $500 ᑐᖔᓃᑦᑐᓂᒃ ᑐᓂᕐᕈᑎᓂᑦ ᐊᒻᒪᓗ 

ᑮᓇᐅᔭᓂᒃ ᐊᑐᕐᓗᓂ ᑐᖔᓃᑦᑐᓂᑦ $500 ᐱᔫᒥᓵᕆᓂᖓᓂᑦ. 

ᑭᒡᓕᐅᔪᖅ ᑲᑎᓪᓗᒋᑦ ᐊᖏᑎᒋᓂᖓ ᑮᓇᐅᔭᐃᑦ ᖃᐅᔨᒪᓐᓇᙱᖦᖢᓂ ᓇᑭᙶᕐᒪᖔᑦ ᑐᓂᕐᕈᑎᓄᑦ 

ᑮᓇᐅᔭᓕᕆᔨ ᐱᖃᑦᑕᕐᓂᖅ ᐊᔪᖅᑐᖅ ᐅᖓᑖᓅᖅᑐᓂᒃ $2,500-ᓂᑦ ᑲᑎᓪᓗᒋᑦ ᖃᐅᔨᒪᓐᓇᙱᖦᖢᓂ 

ᓇᑭᙶᕐᒪᖔᑦ ᑐᓂᕐᕈᑎᓂᑦ. 

ᓇᓗᓇᐃᕐᓗᓂ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ ᐅᒃᑯᐃᖅᓯᔭᕆᐊᖃᖅᐸᑦ ᑮᓇᐅᔭᓕᕆᔨ 

ᑮᓇᐅᔭᓕᕆᔨ ᐅᒃᑯᐃᖅᓯᔭᕆᐊᖃᖅᑐᖅ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ ᑐᓂᕐᕈᑕᐅᔪᓂᒃ 

ᐱᖃᑦᑕᕐᓂᐊᓵᖅᑎᓪᓗᒍ, ᐊᒻᒪᓗ ᑭᖑᓂᐊᒎᙱᓪᓗᓂ 21 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.  

ᓱᓇᑦ ᓄᑖᖑᕙᑦ 2025-ᒥᑦ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᓄᑦ 

ᓄᓇᓕᖕᒥᐅᑕᐅᓂᖅ 

ᐃᓄᒃ ᐊᓯᐅᔨᓂᐊᖏᑦᑐᖅ ᓄᓇᓕᖕᒥᐅᑕᐅᓂᖓᓂᑦ ᓅᓚᐅᐱᓪᓚᒃᐸᑦ ᐱᓕᕆᐊᖓᓄᑦ 

ᐱᔾᔪᑎᖃᕐᓗᓂ, ᐅᕝᕙᓘᓐᓃᑦ ᐋᓐᓂᐊᕐᕕᓕᐊᖅᓯᒪᔭᕆᐊᖃᕐᒪᑦ/ᑲᒪᒋᔭᐅᕝᕕᖕᒧᑦ, ᓄᓇᕗᑦ 

ᐃᓗᐊᓃᑉᐸᑦ ᓯᓚᑖᓃᒃᑲᓗᐊᖅᐸᓪᓘᓐᓃᑦ. 

ᑎᒍᔭᐅᓯᒪᔪᑦ ᑎᒍᔭᐅᓯᒪᕝᕕᖕᒥᑦ ᐅᕝᕙᓘᓐᓃᑦ ᒪᒥᓴᕐᕕᖕᒥᑦ, ᓂᕈᐊᕈᖕᓇᖅᑐᑦ 

ᓄᓇᓕᖕᒥᐅᑕᐅᕝᕕᒋᔭᖓᓐᓂᑦ ᓄᓇᕗᑦ ᐃᓗᐊᓃᑉᐸᑦ ᓯᓚᑖᓃᒃᑲᓗᐊᖅᐸᓪᓘᓐᓃᑦ. 

ᓂᕈᐊᒐᒃᓴᙳᕈᒪᔾᔪᑎ 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᖅᓯᒪᔪᖅ ᑐᓂᔭᐅᔪᖕᓇᖅᑐᖅ ᓇᓕᐊᖕᓄᑐᐃᓐᓇᖅ 

ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ ᑎᑎᕋᕐᕕᙳᖅᑎᓯᒪᔭᖓᑕ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑕ. 

ᑐᑭᓯᐅᒪᔾᔪᑏᑦ ᓂᕈᐊᒐᒃᓴᓄᑦ 

ᐱᖓᓱᑦ ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᑕ, ᓂᕈᐊᖅᑐᓕᕆᔨ ᑐᓂᓯᓂᐊᖅᐳᖅ 

ᑎᑎᕋᖅᓯᒪᔪᓂᒃ ᓂᕈᐊᖅᐸᒌᓚᐅᖅᑐᓂᒃ ᓂᕈᐊᒐᒃᓴᓄᑦ. 

ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᐅᔪᑦ 

8 ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᐅᔪᑦ ᐊᓯᐊᙳᖅᑕᐅᓚᐅᖅᑐᑦ, ᓄᑖᓂᒃ ᑎᑯᓕᐊᖅᑐᓂᒃ 

ᐱᖃᓕᖅᖢᑎᒃ ᐅᑯᓄᖓ ᓄᓇᓕᖕᓄᑦ: 

➢ ᐃᖃᓗᐃᑦ 

➢ ᐃᒡᓗᓕᒃ 

➢ ᐊᕐᕕᐊᑦ 

ᓄᓇᙳᐊᑦ ᐱᔭᐅᔪᖕᓇᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖓᓂᑦ. 

ᓄᑖᖅ ᑭᒡᓕᐅᔪᓄᑦ ᓄᓇᙳᐊᑦ ᐊᑐᓕᕐᓂᐊᖅᑐᑦ ᐊᒥᕋᐃᔭᕐᕕᒃ 22, 2025-ᒥᑦ  

ᐊᓯᒧᑦ ᖃᐅᔨᑎᑦᑎᔾᔪᑕᐅᑦᑕᐃᓕᔪᑦ ᐊᒻᒪᓗ ᓂᕈᐊᕈᖕᓇᖅᑐᑦ 

ᐊᑎᖏᑦ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᓯᒧᑦ ᖃᐅᔨᑎᔾᔪᑕᐅᔭᕆᐊᖃᙱᑦᑐᑦ ᐊᒻᒪᓗ ᒥᐊᓂᖅᓯᓂᖅ 

ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ ᐱᒻᒪᕆᐅᑉᓗᑎᒃ ᑲᒪᒋᖃᑦᑕᖅᑕᖏᑦ. 

ᓂᕈᐊᒐᒃᓴᓗᒃᑖᑦ ᑭᑐᑐᐃᓐᓇᓂᑦ ᓂᕈᐊᖅᑎᑦᑎᓂᕐᒥᑦ ᑐᒃᓯᕋᖅᐸᑕ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᖃᖓᒃᑰᖓᔪᒥᒃ ᒪᓕᒃᖢᑎᒃ ᐊᔾᔨᖓᓂᒃ ᐱᑎᑕᐅᓂᐊᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᑭᒡᒐᖅᑐᖅᑕᐅᕝᕕᖓᓐᓄᑦ. ᓂᕈᐊᒐᒃᓴᖅ ᐊᑎᓕᐅᕆᐊᖃᕐᓂᐊᖅᑐᖅ ᐊᓯᒧᑦ 

ᖃᐅᔨᑎᑦᑎᔭᕆᐊᖃᙱᓐᓂᕐᒧᑦ ᐊᑐᐊᒐᒧᑦ ᑕᑕᑎᕆᐊᓕᖕᒥᑦ ᓇᓗᓇᐃᕐᓗᓂ ᐊᑐᖅᑕᐅᓂᐊᕐᒪᑕ 

ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑐᐃᓐᓇᕐᓂᑦ. 

ᓂᕈᐊᖅᑎᑦᑎᐊᓂᒃᐸᑕ, ᓂᕈᐊᒐᒃᓴᖅ ᒪᓕᒐᒃᑯᑦ ᐱᔭᒃᓴᐅᑎᖃᖅᑐᖅ ᓱᕋᒃᑎᕐᓗᒋᑦ ᓂᕈᐊᕈᖕᓇᖅᑐᑦ 

ᐊᑎᖏᑦ ᐅᕝᕙᓘᓐᓃᑦ ᐅᑎᖅᑎᓪᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᒧᑦ. ᐊᓕᓚᔪᒦᑦᑐᑦ 

ᐊᒻᒪᓗ ᖃᕆᑕᐅᔭᒃᑯᑦ ᐊᔾᔨᖏᑦ ᓱᕋᒃᑕᐅᔭᕆᐊᖃᖅᑐᑦ. 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 35 ᐅᑉᓗᐃᑦ ᓯᕗᓂᐊᑕ ᓂᕈᐊᕐᓇᐅᑉ ᐅᑉᓗᐊᓂᑦ 

ᐊᒻᒪᓗ ᐃᓱᓕᖦᖢᓂ ᓂᕈᐊᕐᓇᐅᑉ ᐅᑉᓗᖓᓂᑦ. ᓂᕈᐊᕌᓂᒃᑎᓪᓗᒋᑦ-ᐅᑉᓗᕆᔭᐅᔪᑦ 60 ᐅᑉᓗᐃᑦᖑᔪᑦ 

ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᑭᑐᑐᐃᓐᓇᓂᒃ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 90 

ᐅᑉᓗᐃᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎ ᑐᓂᔭᐅᖕᒪᑦ ᐊᒻᒪᓗ ᐃᓱᓕᖦᖢᓂ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑐᓂᓯᒃᐸᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎᒥᑦ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 

ᐅᑉᓗᖅ ᓂᕈᐊᕐᓇᐅᓂᐊᖅᑐᒧᑦ ᑐᓴᖅᑎᑦᑎᔾᔪᑕᐅᖕᒪᑦ ᐊᒻᒪᓗ ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᑐᓂᓯᖕᒪᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ. 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑎᑭᐅᑎᓯᒪᔭᕆᐊᖃᖅᑐᑦ ᐊᑐᕆᐊᖃᖅᑎᑕᐅᔪᓂᒃ 

ᐱᕕᖃᖅᑎᑕᐅᓂᕐᒧᑦ ᑭᒡᓕᐅᔪᓂᒃ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ -ᓂᕈᐊᖅᑎᑦᑎᐊᓂᒃᑎᓪᓗᒋᑦ 

ᐅᑉᓗᕆᔭᐅᔪᓂᑦ.  

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᔫᓂ 24 ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᖅ ᐱᒋᐊᖃᑦᑕᖅᑐᖅ 

ᐊᒥᕋᐃᔭᕐᕕᒃ 22 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖅ ᐊᐅᓪᓚᖅᑎᑦᑎᑉᓗᓂ 

ᓂᕈᐊᖅᑎᑦᑎᖁᔨᔪᒥᑦ ᐊᑐᓂ ᓂᕈᐊᖅᑐᓕᕆᔨᓄᑦ. ᐊᑐᓂ ᓂᕈᐊᖅᑐᓕᕆᔩᑦ 

ᓴᖅᕿᔮᖅᑎᓪᓗᒍ ᑎᑎᕋᕐᕕᖓᓐᓂᑦ. 

ᓯᕗᓪᓕᖅᐹᒥᑦ ᐅᑉᓗᕐᒥᑦ ᐃᓄᒃ ᑐᓂᓯᔪᖕᓇᖅᑐᖅ ᓂᕈᐊᒐᒃᓴᙳᕈᒪᔾᔪᑎᒥᑦ. 

ᓯᕗᓪᓕᖅᐹᒥᑦ ᐃᓄᒃ ᑐᒃᓯᕋᐅᓯᐅᕈᖕᓇᖅᑐᖅ ᐊᔾᔨᐅᖏᑦᑐᒥᒃ ᑎᑎᖅᖃᑎᒍᑦ 

ᐊᐅᓪᓚᖅᑎᑦᑕᕆᐊᓕᖕᒥᑦ ᓂᕈᐊᕈᑎᒥᑦ. 

ᐊᒥᕋᐃᔭᕐᕕᒃ 23 
ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᐅᓪᓚᖅᑎᑦᑎᖃᑦᑕᖅᑐᑦ ᓂᕈᐊᖅᑎᒧᑦ 

ᑐᑭᓯᐅᒪᔾᔪᑎᖃᖅᑐᓂᒃ ᐊᓕᓚᔪᒥᑦ ᓂᕈᐊᖕᓇᖅᑐᑦ ᐊᑎᖏᓐᓃᑦᑐᓗᒃᑖᓄᑦ. 

ᐊᒥᕋᐃᔭᕐᕕᒃ 26 

ᑭᒡᓕᒋᔭᐅᔪᖅ ᐅᑉᓗᕐᒥᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᓂᕈᐊᕋᒃᓴᙳᕈᒪᔾᔪᑎᒥᑦ, 

2-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᑭᒡᓕᒋᔭᐅᔪᖅ ᐲᖅᑕᐅᖁᓗᒍ ᐊᑐᕈᖕᓃᖅᑎᓐᓂᐊᕐᓗᒍ ᓂᕈᐊᒐᒃᓴᙳᕈᒪᔾᔪᑎ, 

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᑭᐅᓖᑦ 13 

ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 20 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᓄᓇᓕᓗᒃᑖᓂᑦ  

9-ᒥᑦ 11:30-ᒧᑦ ᐅᑉᓛᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᖅᐸᒌᕐᓇᖅ  

12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᑭᐅᓖᑦ 23 

ᑭᖑᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 27 

ᓂᕈᐊᕐᓇᐅᑉ ᐅᑉᓗᖓ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐱᓯᒪᔭᕆᐊᖃᖅᑕᖓᑦ ᐊᔾᔨᐅᖏᑦᑐᑦ 

ᓂᕈᐊᕈᑏᑦ ᖄᖏᐅᑎᓚᐅᖏᓐᓂᖓᓂᑦ  

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ 

ᐅᑉᓗᐃᑦ 
ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᖁᓕᑦ (1) ᐅᑉᓗᐃᑦ 

ᑭᖑᓂᐊᒍᑦ 

ᓂᕈᐊᕐᓇᐅᑉ 

ᐅᑉᓗᖓᓂᑦ 

ᓂᕈᐊᒐᒃᓴᐃᑦ ᐲᔭᕆᐊᖃᑕᖅᖏᑦ ᓂᕈᐊᖅᑕᐅᔪᒪᑉᓗᑎᒃ 

ᐱᔫᒥᓵᕈᑎᓗᒃᑖᖏᑦ. 

ᓄᕈᐊᕐᓇᐅᑉ 

ᐅᑉᓗᐊᑕ 

ᑭᖑᓂᐊᒍᑦ 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑕᑕᑎᕆᔭᕆᐊᖃᖅᑐᑦ ᐊᒻᒪᓗ 

ᑐᓂᓗᒍ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑏᑦ 60 

ᐅᑉᓗᐃᑦ ᐃᓗᐊᓂᑦ. 

ᓂᕈᐊᒐᒃᓴᐃᑦ ᓱᕋᒃᑎᕆᐊᖃᖅᑕᖏᑦ ᑕᒪᕐᒥᓗᒃᑖᖅ ᐊᔾᔨᖏᑦ 

ᓂᕈᐊᕈᖕᓇᖅᑐᑦ ᐊᑎᖏᑦ ᐱᓚᐅᖅᑕᖏᓐᓂᑦ ᐅᕝᕙᓘᓐᓃᑦ 

ᐅᑎᖅᑎᓪᓗᒋᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ. 

ᑮᓇᐅᔭᓕᕆᔨ 

ᑮᓇᐅᔭᓕᕆᔨ ᓂᕈᐊᒐᒃᓴᐅᑉ ᑎᒃᑯᐊᖃᑦᑕᖅᑕᖓ ᐊᐅᓚᑦᑎᓂᐊᕐᓗᓂ ᑕᒪᓗᒃᑖᕐᒥᑦ 

ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᐊᒻᒪᓗ ᐅᓂᑉᑳᓕᐅᕆᓂᕐᒧᑦ, ᒪᓕᒡᓗᒍ ᓄᓇᕗᒻᒧᑦ 

ᓂᕈᐊᖅᑎᑦᑎᓂᕐᒧᑦ ᐱᖁᔭᖅ. ᑕᒪᕐᒥᒃ ᓂᕈᐊᒐᒃᓴᐃᑦ ᐱᖃᕆᐊᖃᖅᑎᑕᐅᔪᑦ ᑮᓇᐅᔭᓕᕆᔨᒥᑦ. 

ᑮᓇᐅᔭᓕᕆᔨ ᓄᓇᕗᒻᒥᐅᑕᐅᔭᕆᐊᖃᖅᑐᖅ.  

ᑕᒪᕐᒥᓗᒃᑖᖅ ᑐᓂᕐᕈᑕᐅᔪᑦ ᐱᒋᔭᐅᔪᑦ ᐱᔫᒥᓵᕆᓂᕐᒧᑦ. ᑮᓇᐅᔭᓕᕆᔨ ᐱᔭᒃᓴᐅᑎᖃᖅᑐᖅ 

ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᓗᒃᑖᓂᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓗᒃᑖᓂᑦ. 

ᑮᓇᐅᔭᓕᕆᔨᒧᑦ ᑐᑭᓯᐅᒪᔾᔪᑏᑦ ᐃᓚᐅᔪᑦ ᓂᕈᐊᒐᒃᓴᙳᕈᒪᔾᔪᑎᒥᑦ, ᐃᓗᐊᓃᑦᑐᑦ 

ᑐᑭᓯᐅᒪᔾᔪᑏᑦ ᑭᑐᑐᐃᓐᓇᓄᑦ ᑕᑯᔭᐅᔪᖕᓇᖅᓯᖃᑦᑕᖅᑐᑦ ᓂᕈᐊᖅᑐᓕᕆᔨᒧᑦ 

ᓈᒻᒪᒋᔭᐅᖅᖄᖅᑎᓪᓗᒍ ᓂᕈᐊᒐᒃᓴᙳᕈᒪᔾᔪᑎ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓇᓱᐊᕈᓯᑕᒫᑦ ᐅᖃᓘᑎᒃᑯᑦ ᑲᑎᒪᖃᑎᖃᖃᑦᑕᖅᑐᑦ 

ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᓂᑦ, ᐃᓚᐅᖃᑕᐅᖁᔭᐅᔪᓯ. 

ᑮᓇᐅᔭᓕᕆᔨᐅᑉ ᐱᖃᑦᑕᖅᑐᖅ ᑲᑎᓯᒪᔪᓂᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐅᑯᐊ 

ᐃᓗᐊᓃᖦᖢᑎᒃ: 

➢ ᒪᓕᒃᑕᐅᔪᒃᓴᖅ ᑮᓇᐅᔭᓕᕆᔨᓄᑦ. 

➢ ᐱᔫᒥᓵᕆᓂᕐᒥᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ, ᑕᑭᔪᖅ ᑕᑕᑎᕆᐊᓕᒃ 

ᐊᒻᒪᓗ ᓇᐃᑦᑐᖅ ᑕᑕᑎᕆᐊᓕᒃ ᐊᒻᒪᓗ ᖃᓄᐃᓕᐅᖁᔨᓃᑦ. 

➢ ᐋᖅᕿᒃᓯᓗᓂ ᐱᔫᒥᓵᕆᓂᕐᒧᑦ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ ᑕᑕᑎᕆᐊᓕᒃ. 

➢ ᐅᓂᑉᑳᖅ ᑐᓂᕐᕈᑕᐅᔪᓂᑦ ᐱᔫᒥᓵᕆᓂᕐᒧᑦ ᑲᑎᑦᑎᑦᑎᓂᐅᓚᐅᖅᑐᓂᑦ ᑕᑕᑎᕆᐊᓕᒃ. 

➢ ᒪᓕᒃᑕᐅᔪᒃᓴᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ. 

➢ ᐊᑎᓕᐅᕐᕕᒋᔭᕆᐊᓕᒃ ᓇᓗᓇᐃᖅᓯᔪᖅ ᐱᒐᒃᑎᒃ ᑲᑎᓯᒪᔪᑦ. 

ᑲᑎᓯᒪᔪᑦ ᐱᔭᕆᐊᖃᖅᑕᑎᑦ ᐱᒍᒃᑎᒃ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᖏᖅᖠᓂᕐᒥᑦ 

ᑲᒪᒋᔭᑐᐊᕆᓂᐊᖅᑕᑎᑦ ᑕᒪᐃᓐᓄᑦ ᐱᔫᒥᓵᕆᓂᕐᒧᑦ ᐱᔾᔪᑎᒋᔭᐅᔪᓗᒃᑖᓄᑦ ᐊᒻᒪᓗ 

ᐊᐱᖅᖁᑎᒃᓴᕆᔭᑉᓯᖕᓄᑦ.  

ᑮᓇᐅᔭᓕᕆᔨᐅᓂᖅ ᐊᔪᖅᑐᑎᑦ ᐃᒪᓐᓇᐃᒃᑯᕕᑦ: 

➢ ᓂᕈᐊᒐᒃᓴᐅᓚᐅᕋᕕᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᐅᓚᐅᕋᕕᑦ ᑭᖑᓪᓕᖅᐹᒥᑦ 

ᓂᕈᐊᖅᑎᓪᓗᒋᑦ ᐊᒻᒪᓗ ᑐᓂᓯᓚᐅᖏᓐᓇᕕᑦ ᑭᖑᕙᙱᖦᖢᒋᑦ ᐱᔫᒥᓵᕆᓂᕐᒧᑦ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓂᑦ. 

➢ ᐱᓕᕆᔨ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

➢ ᐱᓕᕆᒐᕕᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

➢ ᒐᕙᒪᒃᑯᓐᓂᑦ ᐱᓕᕆᔨᐅᓗᓂ ᓈᒻᒪᒋᔭᐅᓚᐅᖏᖦᖢᓂ ᐊᖏᖅᑕᐅᓚᐅᖏᖦᖢᓂ ᒪᓕᒃᖢᒍ 

ᒐᕙᒪᒃᑯᑦ ᐱᓕᕆᔨᖏᓐᓂᑦ ᐱᖁᔭᖅ. 

➢ ᓇᖕᒥᓂᕆᔭᐅᔪᖅ ᐱᓕᕆᐊᖅ, ᑭᓯᐊᓂ ᑮᓇᐅᔭᓕᕆᓂᕐᒧᑦ ᓈᓴᐅᑎᓕᕆᓂᕐᒧᑦ 

ᐱᓕᕆᐊᖃᖅᐸᑦ ᓄᓇᕗᒻᒥᑦ ᐊᔪᙱᑦᑐᖅ. 

➢ ᒪᓕᓚᐅᖏᓐᓇᕕᑦ ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ ᑭᖑᓪᓕᖅᐹᖑᓚᐅᖅᑐᒥᑦ 

ᓂᕈᐊᖅᑎᑦᑎᓂᕐᒥᑦ ᐱᔪᒥᑦ. 

➢ ᐸᓯᔭᐅᓯᒪᒐᕕᑦ ᓂᕈᐊᖅᑐᓕᕆᓂᕐᒧᑦ ᐱᕋᔭᒃᓯᒪᓂᕐᒧᑦ ᓇᓂᑐᐃᓐᓇᖅ ᑲᓇᑕᒥᑦ ᑕᓪᓕᒪᐃᑦ 

(5) ᐅᑭᐅᑦ ᐃᓗᐊᓂᑦ ᐅᑉᓗᒥᑦ ᐱᒋᐊᖅᖢᒍ. 

ᑮᓇᐅᔭᓕᕆᔨ ᐱᓕᕆᐊᕐᒥᓂᑦ ᓄᖅᖃᖅᐸᑦ 

ᑮᓇᐅᔭᓕᕆᔨ ᐱᔪᒪᒍᓂ ᓄᖅᖃᕈᖕᓇᖅᑐᖅ ᐱᓕᕆᐊᒥᓂᑦ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᓂ, 

ᐅᕝᕙᓘᓐᓃᑦ ᓂᕈᐊᒐᒃᓴᐅᑉ ᓄᖅᖃᖁᓗᓂᐅᒃ. ᓂᕈᐊᒐᒃᓴᖅ ᐱᔭᕆᐊᖃᖅᑎᑕᐅᔪᖅ 

ᑎᒃᑯᐊᖅᓯᓗᓂ ᓄᑖᒥᒃ ᑮᓇᐅᔭᓕᕆᔨᒥᑦ ᒫᓐᓇᑲᐅᑎᒋ. 

ᓂᕈᐊᒐᒃᓴᖅ ᐱᔭᒃᓴᐅᑎᖃᖅᑐᖅ ᑮᓇᐅᔭᓄᑦ ᑎᑎᖅᖃᐅᑎᓂᒃ ᑐᓂᔭᐅᑎᓪᓗᒋᑦ ᓄᑖᒧᑦ 

ᑮᓇᐅᔭᓕᕆᔨᒧᑦ. 

ᑕᑕᑎᕐᓗᒍ ᖃᐅᔨᒃᑲᐅᑎ ᐃᓇᖏᕐᓂᐊᕐᓗᒍ ᑮᓇᐅᔭᓕᕆᔨ ᑕᑕᑎᕆᐊᓕᒃ ᐊᐅᓪᓚᖅᑎᓪᓗᒍᓗ 

ᓂᕈᐊᖅᑐᓕᕆᔨᖕᓄᑦ.  

ᐱᔫᒥᓵᕆᓂᕐᒧᑦ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᒃ 

ᑮᓇᐅᔭᓕᕆᔨ ᐋᖅᕿᒃᓯᔭᕆᐊᖃᖅᑐᖅ ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᖕᒥᑦ 

ᐱᖃᑦᑕᓕᕐᓂᐊᓵᖅᑎᓪᓗᒍ ᑐᓂᕐᕈᑎᓂᑦ. ᑭᒡᓕᒋᔭᐅᔪᖅ ᐋᖅᕿᒃᓯᓂᐊᕐᓗᓂ ᑮᓇᐅᔭᓄᑦ 

ᑐᖅᖁᖅᓯᓯᒪᕝᕕᖕᒥᑦ, ᑐᓂᕐᕈᑎᓂᑦ ᐱᓚᐅᖏᒃᑲᓗᐊᕈᕕᓪᓘᓐᓃᑦ, ᐋᖅᕿᒃᓯᒪᔭᕆᐊᖃᖅᑐᖅ 21 

ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᓗᖓᓂᑦ 

ᐱᕕᖃᒃᑲᓐᓂᕆᐊᖃᕈᕕᑦ ᐋᖅᕿᒃᓯᓂᐊᕐᓗᑎᑦ ᑐᖅᖁᖅᓯᓯᒪᕝᕕᖕᒥᑦ, ᑐᒃᓯᕋᐅᓯᐅᕆᐊᖃᖅᑐᑎᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᑭᒡᓕᒋᔭᐅᔪᖅ ᐋᖅᕿᒃᓯᓯᒪᔭᕆᐊᖃᕐᓂᕐᒧᑦ 

ᑎᑭᓚᐅᖏᓐᓂᖓᓂᑦ. 

ᑮᓇᐅᔭᒃᑯᕕᒃᑕᖃᖅᐸᑦ ᓄᓇᓕᖕᓂᑦ ᑮᓇᐅᔭᒃᑯᕕᒃ ᐊᑐᕈᖕᓇᖅᑕᐃᑦ; ᐅᕝᕙᓘᓐᓃᑦ 

ᓂᐅᕕᖅᑎᑎᒍᑦ ᑯᐊᐸᒃᑯᓪᓘᓐᓃᑦ ᐊᑐᕈᖕᓇᖅᑕᑎᑦ ᓄᓇᓖᑦ ᑮᓇᐅᔭᒃᑯᕕᖃᙱᑉᐸᑦ. 

ᖃᐅᔨᑎᓪᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓄᓇᓖᑦ ᐱᑕᖃᙱᑉᐸᑦ ᐋᖅᕿᒃᓯᓂᐊᕐᓗᓂ 

ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ. 

ᐊᑐᕐᓗᒍ ᑐᖅᖁᖅᓯᓯᒪᕝᕕᒃ ᐱᔫᒥᓵᕆᓂᕐᒧᑐᐃᓐᓇᖅ, ᐃᓕᓂᐊᕐᓗᒋᑦ ᑕᒪᕐᒥᓗᒃᑖᖅ 

ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ ᐊᒻᒪᓗ ᐊᑭᓕᕐᓂᐊᕐᓗᒋᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒥᑦ 

ᑮᓇᐅᔭᓂᒃ ᐊᑐᕐᓂᑯᐃᑦ. ᑮᓇᐅᔭᓕᕆᔨ ᑭᓯᒥ ᐊᑎᓕᐅᖅᑎᐅᔪᖅ ᐱᔪᖕᓇᖅᑎᑦᑎᓂᕐᒧᑦ 

ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒧᑦ. 

ᐋᖅᕿᒃᓯᓯᒪᓕᑐᐊᕈᕕᑦ ᑐᖅᖁᖅᓯᓯᒪᕝᕕᖕᒥᑦ, ᑕᑕᑎᕐᓗᒍ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᑕᑕᑎᕆᐊᓕᖓᑦ ‘ᐋᖅᕿᒃᓯᓗᓂ ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᑐᖅᖁᖅᓯᓯᒪᕝᕕᖕᒥᑦ’ 

ᐊᐅᓪᓚᖅᑎᓪᓗᒍᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. ᑕᑕᑎᕆᐊᓕᒃ ᐃᓚᒋᔭᐅᔪᖅ 

ᑮᓇᐅᔭᓕᕆᔨᒧᐊᖅᑐᓂᑦ ᑲᑎᓯᒪᔪᓂᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎ 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎ ᐃᑲᔪᕈᖕᓇᖅᑐᖅ ᐊᑐᖅᑕᐅᑎᓪᓗᒍ. ᑮᓇᐅᔭᖅᑑᑎ 

ᐃᑲᔪᖃᑦᑕᖅᑐᖅ ᐋᖅᕿᒃᓯᓂᕐᒧᑦ ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ ᐊᒻᒪᓗ ᖄᖏᐅᑎᓂᐊᖏᓪᓗᒍ 

ᑮᓇᐅᔭᖅ ᐱᕈᖅᑎᑕᐅᔪᖅ ᐱᔫᒥᓵᕆᓂᒃᑯᑦ ᑐᓂᕐᕈᑕᐅᔪᑦ. 

ᓂᕈᐊᒐᒃᓴᖅ, ᑮᓇᐅᔭᓕᕆᔨ, ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐱᓕᕆᖃᑎᒌᒍᖕᓇᖅᑐᑦ  

ᑮᓇᐅᔭᖅᑑᑎᓕᐅᕐᓂᐊᕐᓗᑎᒃ.  

ᐆᒃᑑᑎᒋᓗᒍ: 

➢ ᓯᐊᕉᑏᑦ, ᓇᓗᓇᐃᒃᑯᑏᑦ, ᐅᖃᓕᒫᒐᕋᓛᑦ, ᐅᕝᕙᓘᓐᓃᑦ ᓴᓂᕋᕐᒧᐊᖅᑐᒃᓴᐃᑦ? 

ᖃᑉᓯᐅᓂᐊᖅᐸᑦ? ᖃᓄᖅ ᐊᖏᑎᒋᓗᒋᑦ? 

➢ ᑭᒡᒐᖅᑐᖅᑕᐅᕝᕖᑦ ᐊᑕᐅᓯᐅᖏᑦᑐᒥᑦ ᓄᓇᓕᖃᖅᐸ? ᑕᐃᑯᖓ ᐃᖏᕐᕋᔭᒋᐊᖃᖅᐱᑦ? 

ᖃᑉᓰᖅᑕᕐᓗᑎᑦ? ᖃᓄᖅ ᐊᑯᓂᐅᑎᒋᔪᖅ? 

➢ ᐱᔫᒥᓵᕆᓂᕐᒧᑦ ᑎᑎᕋᕐᕕᖃᕆᐊᖃᖅᐱᑦ? 

➢ ᓱᓇᓂᒃ ᑐᓴᒐᒃᓴᓂᒃ ᓈᓚᐅᑎᒃᑰᖅᑎᑦᑎᓂᐊᖅᐱᑦ, ᑕᓚᕕᓴᒃᑯᑦ, ᖃᕆᑕᐅᔭᒃᑯᑦ, 

ᐅᕝᕙᓘᓐᓃᑦ ᑐᓴᒐᒃᓴᓄᑦ? 

➢ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖃᖅᐱᑦ? ᐅᕝᕙᓘᓐᓃᑦ ᐃᓄᖕᓄᑦ ᑐᕌᖓᔪᓂᒃ 

ᖃᕆᑕᐅᔭᒃᑯᑦ? 

ᐅᖃᓪᓚᖃᑎᒌᖃᑦᑕᕐᓗᒋᑦ ᓂᕈᐊᒐᒃᓴᖅ ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ 

ᐸᕐᓇᒃᐸᓪᓕᐊᑎᓪᓗᓯ ᐊᒻᒪᓗ ᐱᓕᕆᐊᕆᓂᐊᕐᓗᒍ ᐱᔫᒥᓵᕆᓂᖅ. ᐊᒥᓱᐃᖅᑕᕐᓗᒍ 

ᐋᖅᕿᒋᐊᕆᐊᖃᕐᓂᐊᖅᑕᒃᓴᕆᔭᐃᑦ ᑮᓇᐅᔭᖅᑑᑎ ᐱᔫᒥᓵᕆᓂᖃᖅᑎᓪᓗᓯ. 

ᐱᖃᑦᑕᕈᖕᓇᖅᑐᑎᑦ ᐊᒥᓲᓂᖅᓴᓂᒃ ᐅᕝᕙᓘᓐᓃᑦ ᐊᒥᓲᙱᓐᓂᖅᓴᓂᒃ ᑐᓂᕐᕈᑎᓂᑦ 

ᓂᕆᐅᒋᓚᐅᖅᑕᕐᓂᐅᖓᓂᑦ.  

ᑐᓂᕐᕈᑏᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᐃᑦ 

ᐱᔫᒥᓵᕆᓂᕐᒧᑦ ᑐᓂᕐᕈᑎᒋᔭᐅᔪᖅ ᐅᑯᐊᖑᔪᑦ ᑮᓇᐅᔭᖅ, ᐱᖁᑏᑦ, ᐊᒻᒪᓗ/ ᐅᕝᕙᓘᓐᓃᑦ 

ᐱᔨᑦᑎᕋᐅᑏᑦ ᑐᓂᔭᐅᔪᑦ ᐱᔫᒥᓵᕆᓂᕐᒧᑦ. ᑮᓇᐅᔭᐅᑉᓗᑎᒃ ᑐᓂᕐᕈᑏᑦ ᑮᓇᐅᔭᐅᔪᖕᓇᖅᑐᑦ 

ᐅᕝᕙᓘᓐᓃᑦ ᑮᓇᐅᔭᒃᓴᖅ. ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ ᑐᓂᕐᕈᑕᐅᔪᓂᑦ ᐃᓚᐅᔪᖕᓇᖅᑐᑦ 

ᐱᖁᑏᑦ ᓲᕐᓗ ᑎᑎᕋᕐᕕᒃ, ᑎᖕᒥᓲᒃᑰᕈᑏᑦ, ᐱᔨᑦᑎᕋᐅᑏᑦ ᐅᖃᓕᒫᒐᕋᓛᓕᐅᕆᓂᕐᒧᑦ, 

ᐅᕝᕙᓘᓐᓃᑦ ᓂᖀᑦ ᓂᕆᔭᒃᓴᐅᑕᐅᑉᓗᑎᒃ ᑲᑎᑎᑦᑎᓂᕐᒧᑦ. 

ᐱᒻᒪᕆᐅᔪᑦ ᒪᓕᒐᐃᑦ ᐱᔾᔪᑎᖃᖅᑐᑦ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᓂᑦ  

ᑭᑐᑦ ᑐᓂᕐᕈᑎᖃᕈᖕᓇᖅᐸᑦ: ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑐᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᓂᒃ 
ᐅᑯᓇᙵᑐᐃᓐᓇᖅ: 

➢ ᐃᓄᖕᓂᑦ ᓄᓇᕗᒻᒥᐅᑕᐅᔪᓂᑦ. 

➢ ᑲᒻᐸᓂᓂᑦ ᐱᓕᕆᐊᖃᖃᑦᑕᖅᑐᓂᑦ ᐅᕝᕙᓘᓐᓃᑦ ᐱᓕᕆᔪᓂᑦ ᓄᓇᕗᒻᒥᑦ. 

➢ ᐃᓄᐃᑦ ᑲᑎᒪᔪᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ ᐊᐅᓛᖅᑎᑦᑎᓂᖃᖅᑐᓂᑦ ᓄᓇᕗᒻᒥᑦ, 

ᐃᓚᐅᑎᑦᑕᕆᐊᖃᖅᑐᑦ ᑎᑎᕋᖅᓯᒪᓗᑎᒃ ᐊᑎᖏᓐᓂᑦ ᐊᒻᒪᓗ ᐊᖏᑎᒋᓂᖏᑦ ᐊᑐᓂ 

ᐃᓄᐃᑦ ᑐᓂᕐᕈᑎᒋᔭᖏᓐᓂᑦ. 

ᐊᖏᓛᒃᑯᑦ ᑐᓂᕐᕈᑕᐅᔪᖕᓇᖅᑐᑦ: ᐊᑐᓂ ᐃᓄᐃᑦ, ᓇᖕᒥᓂᖅ ᐱᓕᕆᐊᓖᑦ, ᐅᕝᕙᓘᓐᓃᑦ 

ᑲᑎᒪᓗᑎᒃ ᑐᓂᕐᕈᑎᖃᕈᖕᓇᖅᑐᑦ ᐊᖏᓛᒃᑯᑦ ᑎᑭᓪᓗᒍ $2500-ᓂᑦ. ᑐᓂᕐᕈᑎᖃᕈᖕᓇᖅᑐᑦ 

ᑮᓇᐅᔭᓂᒃ, ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᑦ. 

ᐃᓄᒃ ᑐᓂᓯᔪᖅ ᐃᖏᕐᕋᔭᒍᑎᒥᑦ ᐅᕝᕙᓘᓐᓃᑦ ᑐᔪᕐᒥᕕᖕᒧᑦ ᐱᔨᑦᑎᕋᐅᑎᓂᑦ, ᐊᖏᓛᖅ 

ᑐᓂᔭᐅᔪᖕᓇᖅᑐᖅ ᐅᖓᑖᓅᖅᑐᒥᒃ $2500. 

ᖃᖓ/ᖃᓄᖅ ᑐᓂᕐᕈᑎᖃᕈᖕᓇᕐᓂᖅ: ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᓗᑎᒃ 

ᑐᓂᕐᕈᑎᖃᕈᖕᓇᖅᑐᑦ. ᐱᔫᒥᓵᕆᓂᖅ ᐱᖃᑦᑕᕈᖕᓇᖅᑐᖅ ᑐᓂᕐᕈᑕᐅᔪᓂᒃ, ᒪᓕᒡᓗᒋᑦ ᐃᓚᖏᑦ 

ᖃᓄᐃᖓᓂᐅᔪᑦ: 

➢ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ. 

➢ ᓂᕈᐊᒐᒃᓴᖅ ᓂᕈᐊᒐᒃᓴᙳᖅᑎᑕᐅᓯᒪᓕᖅᐸᑦ. 

➢ ᑐᓂᕐᕈᑕᐅᔪᑦ ᑐᓂᔭᐅᒃᐸᑕ ᑮᓇᐅᔭᓕᕆᔨᒧᑦ ᐅᕝᕙᓘᓐᓃᑦ ᐃᓄᖕᒧᑦ ᑮᓇᐅᔭᓕᕆᔨᐅᑉ 

ᐱᖃᑦᑕᕈᖕᓇᖅᑎᑕᖓᓄᑦ ᑎᑎᕋᖅᓯᒪᔪᒃᑯᑦ. ᓂᕈᐊᒐᒃᓴᖅ ᓇᖕᒥᓂᖅ ᐱᖃᑦᑕᕐᓂᖅ 

ᓱᓇᑐᐃᓐᓇᓂᒃ ᑐᓂᕐᕈᑎᓂᑦ ᐊᔪᖅᑐᖅ. 

ᑮᓇᐅᔭᐅᑉᓗᑎᒃ ᑐᓂᕐᕈᑏᑦ: ‘ᐊᑎᖃᖅᑐᑦ’ ᐅᕝᕙᓘᓐᓃᑦ ‘ᐊᑎᖃᙱᑦᑐᑦ’-ᖑᔪᖕᓇᖅᑐᑦ. 

ᑐᓂᕐᕈᑕᐅᔪᑦ ᐅᖓᑖᓅᖅᑐᑦ $100-ᓂᑦ ᐊᑎᖃᕆᐊᖃᖅᑐᑦ. ᑮᓇᐅᔭ ᓕᕆᔨᐅᑉ ᑎᑎᕋᕐᓗᓂᒋᑦ 

ᐊᑎᖓ ᐊᒻᒪᓗ ᑐᕌᕈᑎᖓ ᑐᓂᕐᕈᑎᖃᖅᑑᑉ. ᑮᓇᐅᔭᓕᕆᔨᐅᑉ ᑮᓇᐅᔭᓗᒃᑖᑦ ᑮᓇᐅᔭᒃᑯᕕᖕᒧᑦ 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᖕᒧᐊᕆᐊᖃᖅᑕᖏᑦ. 

ᑮᓇᐅᔭᓕᕆᔨᐅᑉ ᑎᑎᕋᕐᓗᓂᐅᒃ ᓇᓪᓕᖅᖄᒧᑦ ᐊᖏᑎᒋᔭᖏᓐᓂᑦ ᐊᑐᓂ ‘ᐊᑎᖃᖅᑐᑦ’ 

ᑐᓂᕐᕈᑕᐅᔪᓂᑦ - ᐊᖏᓛᕐᒧᑦ ᑎᑭᓪᓗᒍ $2500-ᓄᑦ. ᑮᓇᐅᔭᓕᕆᔨ ᑭᓯᒥ 

ᑐᓂᐅᖅᖃᐃᔪᖕᓇᖅᑐᖅ ᑖᒃᓰᔭᐃᔭᐅᑎᓄᑦ ᓇᓪᓕᖅᖄᓂᑦ. 

ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᑐᓂᓯᔪᖕᓇᖅᑐᑦ ᑎᑭᓪᓗᒍ 

$100-ᓂᑦ ᑭᓇᐅᓂᖏᑦ ᖃᐅᔨᒪᔭᐅᖏᑦᑐᓂᑦ ᑐᓂᕐᕈᑕᐅᔪᒥᒃ. ᐱᔫᒥᓵᕆᓂᖅ ᐱᒃᐸᑦ 

ᑭᓇᒥᙶᕐᓂᖓᓂᑦ ᖃᐅᔨᒪᓐᓇᙱᖦᖢᓂ ᑐᓂᕐᕈᑎᒥᑦ $100 ᐅᖓᑖᓅᖅᑐᒥᑦ ᑮᓇᐅᔭᓕᕆᔨᐅᑉ 

ᐅᑎᖅᑎᑦᑕᕆᐊᖃᖅᑕᖓ ᖃᐅᔨᒪᒍᑎᒃ ᓇᑭᙶᕐᒪᖔᑦ. ᐅᑎᖅᑎᓐᓂᖅ ᐊᔪᖅᐸᒍ, 

ᑮᓇᐅᔭᓕᕆᔨᐅᑉ ᐊᐅᓪᓚᖅᑎᑦᑕᕆᐊᖃᖅᑕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ. 

ᐊᖏᓛᖅ ᐊᖏᑎᒋᔪᖅ ᑕᒪᕐᒥᓗᒃᑖᖅ ᐊᑎᖃᙱᑎᑦᑐᓂᑦ ᑐᓂᕐᕈᑕᐅᔪᓂᑦ ᑲᑎᓪᓗᒋᑦ $2500-

ᖑᔪᖅ. 

ᓂᕈᐊᒐᒃᓴᐅᑉ ᓇᖕᒥᓂᕆᔭᖓ ᑮᓇᐅᔭᖅ: ᓂᕈᐊᒐᒃᓴᖅ ᑮᓇᐅᔭᓂᒃ ᐊᑐᕈᖕᓇᖅᑐᖅ ᑎᑭᓪᓗᒋᑦ 

$30,000-ᓄᑦ ᓇᖕᒥᓂᖅ ᑮᓇᐅᔭᖓᓂᑦ. 

ᐱᔫᒥᓵᕆᓃᑦ ᓈᒻᒪᒃᑐᓂᒃ ᑐᓂᕐᕈᓯᐊᖅᓯᒪᒃᐸᑦ, ᓂᕈᐊᒐᒃᓴᖅ ᐊᔪᙱᑦᑐᖅ 

ᐅᑎᖅᑎᑦᑎᕝᕕᐅᓂᐊᕐᓗᓂ ᑮᓇᐅᔭᓕᕆᔨᒧᑦ ᑮᓇᐅᔭᓂᒃ ᐊᑐᕐᓂᑯᓄᑦ ᐊᑭᓕᓚᐅᖅᑕᖓᓄᑦ, 

ᐃᓚᐅᑉᓗᑎᒃ ᓯᕗᓂᐊᒍᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᐅᔪᓂᑦ ᑮᓇᐅᔭᓂᒃ ᐊᑐᕐᓂᑯᓄᑦ.  

ᓂᕈᐊᒐᒃᓴᖅ ᐱᓗᓂ ᑖᒃᓰᔭᐃᔭᕐᓂᕐᒧᑦ ᓇᓪᓕᖅᖄᒥᑦ ᐊᑭᓪᓚᑦᑖᕐᒧᑦ ᐊᑐᓚᐅᖅᑕᖓᓂᑦ, 

ᑎᑭᓪᓗᒍ $2500-ᓄᑦ ᐊᖏᓛᒃᑯᑦ. ᑕᒡᕙᓂ ᐃᓚᐅᖏᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᐅᑎᖅᑎᑕᐅᔪᑦ. 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ: ᑮᓇᐅᔭᓕᕆᔨ ᐋᖅᕿᒃᓯᓗᓂ ᐱᔫᒥᓵᕆᓂᕐᒧᑦ 

ᑐᖅᖁᖅᓯᓯᒪᕝᕕᖕᒥᑦ ᐊᒻᒪᓗ ᐃᓕᓗᒋᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ 

ᑐᖅᖁᖅᓯᓯᒪᕝᕕᖕᒧᑦ. ᑮᓇᐅᔭᖅ ᐱᒋᔭᐅᔪᖅ ᐱᔫᒥᓵᕆᓂᕐᒧᑦ, ᐱᒋᔭᐅᖏᑦᑐᑦ ᓂᕈᐊᒐᒃᓴᒧᑦ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒧᑦ. ᑮᓇᐅᔭᓕᕆᔨ ᐱᖃᑦᑕᕐᓂᖅ ᐊᔪᖅᑐᖅ ᐱᔫᒥᓵᕆᓂᕐᒧᑦ 

ᑐᓂᕐᕈᑎᓂᑦ ᑭᓯᐊᓂ ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ ᐅᒃᑯᐃᖅᓯᒪᓕᖅᐸᑦ. 

ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ - ᑐᓂᕐᕈᑏᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᐃᑦ: ᑮᓇᐅᔭᓕᕆᔨᐅᑉ 

ᐊᑐᖃᑦᑕᖅᑕᖏᑦ ᓂᐅᕕᐊᒃᓴᐅᑉᓗᑎᒃ ᐊᑭᖏᑦ ᐱᖁᑕᐅᑉᓗᑎᒃ ᐊᒻᒪᓗ ᐱᔨᑦᑎᕋᐅᑎᐅᑉᓗᑎᒃ 

ᑐᓂᕐᕈᑕᐅᔪᑦ ᐆᒃᑐᕋᕐᓂᐊᕐᓗᒍ ᑐᓂᕐᕈᑕᐅᔪᖅ.  ᐊᔾᔨᖓ ᐊᖏᑎᒋᓂᐅᔪᖅ ᑎᑎᕋᐅᓯᕆᓗᒍ 

ᑮᓇᐅᔭᖅ ᐊᑐᕐᓂᑯᑐᑦ. 

ᐆᒃᑑᑎ: ᑎᖕᒥᓲᓕᕆᔩᑦ ᑐᓂᓯᑉᓗᑎᒃ ᐊᑕᐅᓯᕐᒥᑦ ᐊᒥᓲᓂᖅᓴᓂᓪᓘᓐᓃᑦ ᐊᑭᖃᙱᑦᑐᓂᒃ 

ᑎᖕᒥᓲᒃᑰᕈᑎᓂᑦ ᓂᕈᐊᒐᒃᓴᖅ ᐃᖏᕐᕋᔭᖕᓂᐊᕐᓗᓂ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ 

ᐱᔫᒥᓵᕆᓂᖃᖅᑎᓪᓗᒍ. ᑮᓇᐅᔭᓕᕆᔨᐅᑉ ᑎᑎᕋᕐᓗᒋᑦ ᐊᑎᖓ ᑎᖕᒥᓲᓕᕆᔩᑦ ᐊᒻᒪᓗ 

ᐊᑭᖏᑦ ᑎᖕᒥᓲᒃᑰᕈᑏᑦ ᑐᓂᕐᕈᑕᐅᔪᑎᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ. 

ᐆᒃᑑᑎᒋᓗᒍ: ᓄᓇᓕᖕᒥᑦ ᓇᖕᒥᓂᖅ ᐱᓕᕆᐊᓕᒃ ᑐᓂᓯᔪᖅ ᐊᓕᓚᔪᒧᐊᖅᑎᕆᓂᕐᒧᑦ 

ᐱᔨᑦᑎᕋᐅᑎᓂᑦ. ᑮᓇᐅᔭᓕᕆᔨᐅᑉ ᑎᑎᕋᖅᖢᓂᒋᑦ ᐊᑎᖓ ᓇᖕᒥᓂᖅ ᐱᓕᕆᐊᓕᐅᑉ ᐊᒻᒪᓗ 

ᐊᑭᖏᑦ ᐱᔨᑦᑎᕋᐅᑎᐅᑉ ᑐᓂᕐᕈᑕᐅᔪᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ. 

ᐃᓄᐃᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᒐᔪᒃᑐᑦ ᓂᕈᐊᒐᒃᓴᐅᑉ ᐱᔫᒥᓵᕆᓂᖓᓄᑦ. 

ᑮᓇᐅᔭᓕᕆᔨᐅᑉ ᐊᑐᖃᑦᑕᙱᑕᖏᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᔪᑦ ᑐᓂᕐᕈᑕᐅᔪᑐᑦ. 

ᑭᓯᐊᓂ ᐃᖕᒥᓄᑦ ᐱᓕᕆᐊᖃᖅᑐᖅ ᐃᓄᒃ ᐱᓕᕆᐊᖓᓂᑦ ᐱᓕᕆᑉᓗᓂ ᐱᔫᒥᓵᕆᓂᕐᒧᑦ 

ᐊᑭᓕᖅᑕᐅᔾᔪᑎᒋᖃᑦᑕᖅᑕᖓᓄᑦ.  ᑮᓇᐅᔭᓕᕆᔨ ᑐᓂᓯᖃᑦᑕᙱᑦᑐᖅ ᑖᒃᓰᔭᐃᔭᐅᑎᓄᑦ 

ᓇᓪᓕᖅᖄᓂᒃ ᓱᓇᑐᐃᓐᓇᓄᑦ ᐱᖁᑎᓄᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᑐᓂᕐᕈᑕᐅᔪᓄᑦ. 

ᑖᒃᓰᔭᐃᓂᕐᒧᑦ ᓇᓪᓕᖅᖄᑦ 

ᑮᓇᐅᔭᓕᕆᔨ ᑐᓂᓯᖃᑦᑕᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑖᒃᓰᔭᐃᓂᕐᒧᑦ 

ᓇᓪᓕᖅᖄᖏᓐᓂᑦ ᑐᓂᕐᕈᑎᖃᖅᑐᓄᑦ ᓂᕈᐊᖅᑎᑦᑎᓂᕐᒧᑦ ᐱᔫᒥᓵᕆᓂᕐᒧᑦ. ᐃᓄᐃᑦ 

ᐊᑐᖃᑦᑕᖅᑕᖏᑦ ᑖᒃᓰᔭᐃᓂᕐᒧᑦ ᓇᓪᓕᖅᖄᑦ ᐲᖅᓯᕝᕕᐅᓂᐊᕐᓗᑎᒃ ᐊᑭᓕᕆᐊᖃᖅᑐᖏᓐᓂᑦ 

ᑮᓇᐅᔭᓕᐊᖓᓂᑦ ᑖᒃᓰᔭᐅᐃᔭᐅᑎᓄᑦ ᑕᑕᑎᕆᐊᓕᖓᓂᑦ. 

ᑖᒃᓰᔭᐃᓂᕐᒧᑦ ᓇᓪᓕᖅᖄᑦ ᑮᓇᐅᔭᓕᕆᔨ ᑐᓂᓯᑉᓗᓂ ᑖᒃᓰᔭᐃᓂᕐᒧᑦ ᓇᓪᓕᖅᖄᓂᑦ 

ᑭᑐᑐᐃᓐᓇᐃᑦ, ᓇᖕᒥᓂᖅ ᐱᓕᕆᐊᓖᑦ, ᐅᕝᕙᓘᓐᓃᑦ ᑲᑎᒪᔪᑦ ᑮᓇᐅᔭᐅᑉᓗᑎᒃ 

ᑐᓂᕐᕈᑎᖃᖅᑐᓄᑦ. ᑐᓂᓯᒃᐸᑕ ᐅᖓᑖᓃᖅᑐᒥᑦ $100, ᑐᓂᕐᕈᑎᖃᖅᑐᖅ ᐊᑎᕐᒥᓂᒃ 

ᑐᓂᓯᔭᕆᐊᖃᖅᑐᖅ. 

ᑐᓂᓯᔭᕆᐊᖃᙱᑦᑐᑦ ᑖᒃᓰᔭᐃᓂᕐᒧᑦ ᓇᓪᓕᖅᖄᒥᑦ ᑐᓂᕐᕈᑕᐅᔪᓄᑦ ᐱᖁᑕᐅᑉᓗᒋᑦ 

ᐊᒻᒪᓗ/ᐅᕝᕙᓘᓐᓃᑦ ᐱᔨᑦᑎᕋᐅᑕᐅᑉᓗᒋᑦ. 

ᐊᑭᖓ: ᑖᒃᓰᔭᐃᓂᕐᒧᑦ ᓇᓪᓕᖅᖄᒦᑦᑐᑦ ᐊᑎᖓ ᐊᒻᒪᓗ ᑐᕌᕈᑎᖓ ᑐᓂᕐᕈᑎᖃᖅᑑᑉ, ᐊᒻᒪᓗ 

ᐊᖏᑎᒋᓂᖓ ᑐᓂᕐᕈᑎᒋᔭᖓᑕ. ᐊᖏᓛᒃᑯᑦ ᑐᓂᕐᕈᑕᐅᔪᖕᓇᖅᑐᖅ $2,500. 

ᑮᓇᐅᔭᓕᕆᔨᐅᑉ ᐱᔭᒃᓴᐅᑎᒋᔭᖏᑦ: ᑮᓇᐅᔭᓕᕆᔨ ᐱᒍᓂᒋᑦ ᑖᒃᓰᔭᐃᓂᕐᒧᑦ ᓇᓪᓕᖅᖄᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ, ᐊᑎᓕᐅᕆᐊᖃᖅᑐᑦ ᑕᑕᑎᕆᐊᓕᖕᒥᑦ ᓇᓗᓇᐃᕐᓗᒋᑦ 

ᓈᓴᐅᑎᖏᑦ ᓇᓪᓕᖅᖄᑦ ᐊᒻᒪᓗ ᓱᓕᕗᖓᐅᓯᐅᕐᓗᓂ ᐊᑐᑦᑎᐊᕐᓂᐊᕐᓗᒋᑦ. 

ᑮᓇᐅᔭᓕᕆᔨ ᑭᓯᒥ ᐊᑎᓕᐅᖃᑦᑕᖅᑕᖏᑦ ᐊᒻᒪᓗ ᑐᓂᓯᖃᑦᑕᖅᖢᓂ ᑖᒃᓰᔭᐃᓂᕐᒧᑦ 

ᓇᓪᓕᖅᖄᓂᑦ. ᐊᑐᕆᐊᖃᖅᑕᑎᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᙶᖅᑐᑦ ᑖᒃᓰᔭᐃᓂᕐᒧᑦ 

ᓇᓪᓕᖅᖄᑦ. 

ᑮᓇᐅᔭᓕᕆᔨᐅᑉ ᑕᑕᑎᖅᖢᓂᐅᒃ ᑖᒃᓰᔭᐃᓂᕐᒧᑦ ᓇᓪᓕᖅᖄᑦ ᖄᓪᓕᖅᐹᖅ ᐊᔾᔨᖓᓗ 

ᐊᐅᓪᓚᖅᑎᖦᖢᒍ ᐃᓄᖕᒧᑦ, ᓇᖕᒥᓂᖅ ᐱᓕᕆᐊᓕᖕᒧᑦ, ᐅᕝᕙᓘᓐᓃᑦ ᑲᑎᒪᔪᓄᑦ 

ᑐᓂᕐᕈᑎᖃᖅᑐᓄᑦ ᐃᓱᓕᖅᖄᖅᑎᓐᓇᒍ ᓂᕈᐊᖅᑎᑦᑎᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᑦ (60 

ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ). ᑮᓇᐅᔭᓕᕆᔨᐅᑉ ᐱᓯᒪᑉᓗᓂᐅᒃ ᑐᒡᓕᖅ ᐊᔾᔨᖓ 

ᓇᓪᓕᖅᖄᑉ ᐱᔫᒥᓵᕆᓂᕐᒧᑦ ᑎᑎᖅᖃᐅᑎᖏᓐᓄᑦ ᐱᓯᒪᓂᐊᕐᓗᒋᑦ.  

ᐱᖓᓱᒋᔭᐅᔪᖅ ᐊᔾᔨᖓ ᑖᒃᓰᔭᐃᓂᕐᒧᑦ ᓇᓪᓕᖅᖄᓄᑦ ᑲᑎᓯᒪᔪᓃᖦᖢᓂ. ᑮᓇᐅᔭᓕᕆᔨᐅᑉ 

ᐊᐅᓪᓚᖅᑎᖃᑦᑕᖅᑕᖏᑦ ᑕᒪᕐᒥᓗᒃᑖᖅ ᑖᒃᓰᔭᐃᓂᕐᒧᑦ ᓇᓪᓕᖅᖄᓄᑦ ᑲᑎᓯᒪᔪᑦ 

ᐊᑐᖅᑕᐅᓯᒪᔪᑦ ᐊᒻᒪᓗ ᐊᑐᖅᓯᒪᙱᑦᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐃᓚᐅᑉᓗᑎᒃ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓄᑦ. 

ᑮᓇᐅᔭᓕᕆᔨ ᐊᐱᕆᔪᖕᓇᖅᑕᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᒃᑲᓐᓂᕆᐊᖃᕈᓂ 

ᑖᒃᓰᔭᐃᓂᕐᒧᑦ ᓇᓪᓕᖅᖄᓂᑦ. 

➢ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ, ᓄᖑᕈᑎᒍᕕᑦ. 

➢ ᓂᕈᐊᖅᑎᑦᑎᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ, ᐱᒃᑲᓐᓂᖃᑦᑕᕆᐊᖃᖅᑐᑎᑦ 

ᐱᔫᒥᓵᕆᓂᕐᒧᑦ ᑐᓂᕐᕈᑎᒃᑲᓐᓂᕐᓂᑦ ᐊᑭᓕᕐᓂᐊᕐᓗᒋᑦ ᑮᓇᐅᔭᓂᒃ ᐊᑐᕐᓂᑯᐃᑦ, ᐊᒻᒪᓗ 

ᐅᑎᖅᑎᐊᓂᒃᖢᒋᑦ ᑖᒃᓰᔭᐃᓂᕐᒧᑦ ᓇᓪᓕᖅᖄᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᐊᑐᕐᓂᑯᐃᑦ ᓱᓇᓗᒃᑖᖑᔪᑦ ᓂᐅᕕᖅᑕᑎᑦ ᐱᔫᒥᓵᕆᓂᕐᒧᑦ. 

ᐃᓚᐅᔪᑦ ᐱᖁᑕᐅᑉᓗᑎᒃ ᐊᒻᒪᓗ ᐱᔨᑦᑎᕋᐅᑏᑦ ᑐᓂᔭᐅᔪᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᖕᒥᑦ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᒃ: ᑮᓇᐅᔭᓕᕆᔨ 

ᑭᓇᑐᐃᓐᓇᕐᓘᓐᓃᑦ ᐱᔪᖕᓇᖅᑎᑕᖓ ᑎᑎᕋᖅᓯᒪᔪᒃᑯᑦ, ᐊᑎᓕᐅᕐᓗᑎᒃ ᐊᒻᒪᓗ ᐊᑭᓕᕐᓗᒋᑦ 

ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᐊᑐᕐᓂᑯᐃᑦ ᑮᓇᐅᔭᒃᑯᕕᖕᒥᑦ ᐱᔫᒥᓵᕆᓂᕐᒧᑦ 

ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ. 

ᐱᓯᒪᓗᒋᑦ ᓇᓪᓕᖅᖄᑦ: ᑮᓇᐅᔭᓕᕆᔨᐅᑉ ᐱᓯᒪᔭᕆᐊᖃᖅᑕᖏᑦ ᓇᓪᓕᖅᕌᑦ ᑕᒪᐃᓐᓄᑦ 

ᑮᓇᐅᔭᓂᒃ ᐊᑐᕐᓂᑯᓄᑦ. ᐃᓚᐅᑎᑦᑕᕆᐊᖃᖅᑕᑎᑦ ᓇᓪᓕᖅᖄᖑᖅᖃᐅᑕᐅᔪᑦ ᐱᔫᒥᓵᕆᓂᕐᒧᑦ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒧᑦ, ᐊᑐᓂ ᑮᓇᐅᔭᐃᑦ ᐊᑐᕐᓂᑯᓄᑦ. 

ᐊᖏᓛᒃᑯᑦ ᑲᑎᖦᖢᒋᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᐊᖏᓛᖅ ᐊᖏᑎᒋᓂᖓ 

ᐱᔫᒥᓵᕆᓂᖅ ᑲᑎᑦᑎᔪᖕᓇᖅᑐᖅ ᐊᒻᒪᓗ ᑮᓇᐅᔭᓂᒃ ᐊᑐᕐᓗᓂ $30,000-ᓂᒃ. ᐃᓚᐅᔪᑦ 

ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ  ᐊᒻᒪᓗ ᓂᕈᐊᖅᑎᑦᑎᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᓈᒻᒪᒋᔭᐅᑉᓗᓂ, ᑲᑎᓗᒃᑖᕐᓗᒋᑦ ᐱᔫᒥᓵᕆᓂᕐᒧᑦ 

ᑮᓇᐅᔭᐃᑦ ᐊᑐᕐᓂᑯᐃᑦ ᐅᖓᑖᓅᕈᖕᓇᖅᑐᑦ $30,000-ᓂᒃ ᐅᑯᓂᙵᑦ ᐊᑭᓖᓂᐊᕐᓗᓂ: 

➢ ᐃᖏᕐᕋᔭᖕᓂᖅ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ. 

➢ ᑮᓇᐅᔭᓂᒃ ᐊᑐᕐᓂᑯᐃᑦ ᓄᑕᖅᖃᐃᑦ ᐸᐃᕆᔭᐅᓂᖏᓐᓄᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

ᐆᒃᑑᑏᑦ ᓈᒻᒪᒋᔭᐅᔪᓄᑦ ᑮᓇᐅᔭᐃᑦ ᐊᑐᕐᓂᑯᓄᑦ. 

➢ ᐃᒡᓗᕐᔪᐊᕐᒥᑦ ᐊᑐᖅᑐᐊᕐᓂᕐᒧᑦ, ᐆᒻᒪᖅᖁᑎᒧᑦ, ᐱᖁᑎᓄᑦ ᐱᔫᒥᓵᕆᓂᕐᒧᑦ ᑎᑎᕋᕐᕕᖕᒧᑦ 

ᐊᑐᖅᑐᓂᑦ. 

➢ ᐱᓕᕆᔩᑦ ᑮᓇᐅᔭᓕᐊᖏᑦ ᐊᑭᓕᖅᑕᐅᔪᑦ ᐊᐅᓛᖅᑎᓐᓂᐊᕐᓗᒍ ᑎᑎᕋᕐᕕᒃ, ᐅᕝᕙᓘᓐᓃᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒥᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒥᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ. 

➢ ᐱᔫᒥᓵᕆᓂᕐᒧᑦ ᑐᓴᒐᒃᓴᐃᑦ. 

➢ ᐃᖏᕐᕋᔭᖕᓂᕐᒧᑦ ᐊᒻᒪᓗ ᑐᔪᕐᒥᕕᖕᓄᑦ - ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑐᐃᓐᓇᖅ. 

➢ ᓄᑕᖅᖃᐃᑦ ᐸᐃᕆᔭᐅᓂᖏᓐᓄᑦ ᑮᓇᐅᔭᓂᒃ ᐊᑐᕐᓂᑯᐃᑦ ᐊᒃᑐᐊᓂᖃᖅᑐᑦ 

ᐱᔫᒥᓵᕆᓂᕐᒧᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᒐᒃᓴᒧᑦ ᐅᕝᕙᓘᓐᓃᑦ 

ᑭᒡᒐᖅᑐᐃᔨᖏᓐᓄᑦ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᑐᓂᕐᕈᑕᐅᔪᑦ ᐅᕝᕙᓘᓐᓃᑦ ᐱᑖᒃᓴᐃᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ 

ᑲᑎᖦᖢᒋᑦ ᐊᑭᖏᑦ ᑐᓂᕐᕈᑕᐅᔪᑦ ᐊᒻᒪᓗ ᐱᑖᒃᓴᐃᑦ $500-ᖑᑉᓗᑎᒃ ᑐᖔᓂᓘᓐᓃᑦ. 

ᐆᒃᑑᑏᑦ ᐱᔭᐅᔭᕆᐊᖃᙱᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ: 

➢ ᐃᖏᕐᕋᔭᖕᓂᖅ ᓯᓚᑖᓄᑦ ᑭᒡᒐᖅᑐᖅᑕᐅᕝᕕᐅᑉ ᑭᓯᐊᓂ ᓂᕈᐊᒐᒃᓴᖅ 

ᑕᐃᒪᓐᓇᐃᑦᑕᕆᐊᖃᖅᐸᑦ ᓄᓇᓕᖕᒧᐊᕐᓂᐊᕐᓗᓂ ᐃᓗᐊᓃᑦᑐᒥᑦ ᑭᒡᒐᖅᑐᖅᑕᐅᕝᕕᐅᑉ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ ᐊᑭᖃᖅᑐᑦ 

ᑐᓂᐅᖅᖃᐅᑕᐅᔪᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ, 

ᑲᑎᖦᖢᒋᑦ ᐊᑭᖏᑦ ᐅᖓᑖᓅᖅᐸᑕ $500-ᓂᑦ. ᐆᒃᑑᑎᒋᓗᒍ, ᐊᔪᖅᑐᑎᑦ ᑐᓂᓯᓂᐊᕐᓗᑎᑦ 

ᓄᓇᒃᑰᕈᑎᒥᑦ ᐅᕝᕙᓘᓐᓃᑦ ᓯᑭᑑᒥᑦ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ 

ᑐᓂᐅᖅᖃᐅᑕᐅᔪᑦ ᑎᓕᐅᕆᑉᓗᑎᑦ ᖃᓄᑐᐃᓐᓇᖅ ᓂᕈᐊᖁᔨᑉᓗᑎᑦ, ᐅᕝᕙᓘᓐᓃᑦ 

ᓂᕈᐊᖁᔨᙱᓪᓗᑎᑦ. ᐆᒃᑑᑎᒋᓗᒍ, ᑐᓂᓯᔪᖕᓇᖅᑐᑎᑦ ᐃᒥᒐᕐᒥᑦ ᑭᓯᐊᓂ ᐃᓗᐃᑦᑐᓂᒃ 

ᕿᔪᖁᑎᒥᐅᖏᑦᑐᖅ  ᐃᒥᒐᕐᓂᑦ , ᐊᒻᒪᓗ ᐊᔪᖅᑐᑦ ᐅᐊᓂᒥᑦ ᐅᕝᕙᓘᓐᓃᑦ ᐱᐊᒥᑦ. 

➢ $200 ᐊᑭᓕᖅᑕᖓ ᓂᕈᐊᒐᒃᓴᐅᑉ ᑕᑕᑎᐊᓂᒃᓯᒪᔪᒥᒃ ᑐᓂᓯᑉᓗᓂ ᓂᕈᐊᒐᒃᓴᙳᕈᑎᒥᑦ  

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᐊᑐᖅᑕᐅᔪᑦ ᑎᑎᖅᖃᐅᑎᐅᔪᑦ 

ᐱᔫᒥᓵᕆᓂᕐᒥᑦ ᑐᓂᕐᕈᑎᓄᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓄᑦ. ᑮᓇᐅᔭᓕᕆᔨᐅᑉ 

ᐱᓕᕆᐊᕆᖃᑦᑕᖅᑕᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᐊᒻᒪᓗ 

ᐊᐅᓪᓚᖅᑎᖦᖢᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ. ᑕᒪᕐᒥᒃ ᑮᓇᐅᔭᓕᕆᔨ ᐊᒻᒪᓗ 

ᓂᕈᐊᒐᒃᓴᖅ ᓱᓕᓂᕋᐅᑎᓕᐅᖃᑦᑕᖅᑐᑦ ᐅᖃᖅᖢᑎᒃ ᐱᐊᓂᑦᑎᐊᖅᓯᒪᖕᒪᑦ ᐊᒻᒪᓗ 

ᐊᑎᓕᐅᕐᓗᒍ. 

ᐱᔫᒥᓵᕆᓂᖅ ᑐᓂᕐᕈᑎᖃᖅᐸᑦ ᐅᕝᕙᓘᓐᓃᑦ ᑮᓇᐅᔭᓂᒃ ᐊᑐᕐᓂᑯᖃᖅᐸᑦ, ᑮᓇᐅᔭᓕᕆᔨ 

ᑕᑕᑎᕆᔭᕆᐊᓕᒃ ᑕᑭᔪᖅ ᑕᑕᑎᕆᐊᓕᖕᒥᑦ. ᑮᓇᐅᔭᓕᕆᔨᐅᑉ ᑕᑕᑎᖅᖢᓂᐅᒃ ᓇᐃᑦᑐᖅ 

ᑕᑕᑎᕆᐊᓕᒃ ᑭᓯᐊᓂ ᐱᔫᒥᓵᕆᓂᖅ ᑐᓂᕐᕈᑎᖃᙱᑉᐸᑦ ᐊᒻᒪᓗ ᑮᓇᐅᔭᓂᒃ 

ᐊᑐᕐᓂᑯᖃᙱᑉᐸᑦ. 

ᑮᓇᐅᔭᓕᕆᔨ ᑕᑕᑎᕆᔪᖕᓇᖅᑐᖅ ᐊᓕᓚᔫᓗᒍ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑮᓇᐅᔭᐃᑦ 

ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᒥᑦ. ᖃᕆᑕᐅᔭᒃᑰᖅᑐᖅ ᑕᑕᑎᖅᐸᒍ, ᐊᓕᓚᔪᒧᐊᕐᓗᒍ 

ᐊᑎᓕᐅᕆᐊᖃᖅᑕᖓᑦ ᐊᒻᒪᓗ ᐊᔾᔨᖓ ᐊᐅᓪᓚᖅᑎᓪᓗᒍ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᓈᓴᐃᔨᖃᖅᑐᖅ ᕿᒥᕐᕈᓂᐊᕐᓗᒋᑦ ᐊᑐᓂ ᑮᓇᐅᔭᐃᑦ 

ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᐱᔫᒥᓵᕆᓂᖅ ᑐᓂᕐᕈᑎᖃᓚᐅᖅᐸᑦ ᐅᕝᕙᓘᓐᓃᑦ 

ᑮᓇᐅᔭᓂᒃ ᐊᑐᕐᓂᑯᓂᑦ ᐅᖓᑖᓅᖅᑐᓂᒃ $500-ᓂᑦ. 

ᑕᕐᒪᕐᒥᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᑭᑐᑐᐃᓐᓇᓄᑦ ᑕᑯᔭᐅᔪᖕᓇᖅᑐᑦ 

ᑎᑎᖅᖃᐅᑎᐅᔪᑦ. ᐃᓱᐊᓂᑦ ᓂᕈᐊᕐᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ, ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᓴᖅᕿᑎᖃᑦᑕᖅᑐᖅ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖓᒍᑦ ᐊᒻᒪᓗ ᐊᑕᐅᓯᕐᒧᓪᓘᓐᓃᑦ ᐃᓄᖕᓄᑦ ᑐᕌᖓᔪᓄᑦ ᖃᕆᑕᐅᔭᒃᑯᑦ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ 

ᑮᓇᐅᔭᓕᕆᓂᕐᒧᑦ ᑎᑎᖅᖃᐅᑏᑦ 

ᐱᔫᒥᓵᕆᑎᓪᓗᒋᑦ, ᑮᓇᐅᔭᓕᕆᔨᐅᑉ ᐱᓯᒪᔭᕆᐊᖃᖅᑕᖏᑦ ᐊᒻᒪᓗ ᓇᓗᓇᐃᔭᖅᓯᒪᔪᒃᑯᑦ 

ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑎᒋᔭᐅᔪᑦ ᑐᓂᕐᕈᑎᓄᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓄᑦ, 

ᐃᓚᐅᑉᓗᑎᒃ ᓇᓪᓕᖅᖄᓗᒃᑖᑦ. ᑮᓇᐅᔭᓕᕆᔨ ᐱᓯᒪᔭᕆᐊᖃᖅᑕᖏᑦ ᑎᑎᖅᖃᐅᑏᑦ 

ᐱᓕᕆᐊᕆᓂᐊᕐᓗᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ. 

ᐊᒥᓲᓂᖅᓴᓂᒃ ᑮᓇᐅᔭᓂᒃ ᐱᔭᕆᐊᖃᑐᐃᓐᓇᕆᐊᖃᖅᑐᑎᑦ ᐊᑭᓖᓂᐊᕐᓗᑎᑦ 

ᓂᕈᐊᖅᑎᑦᑎᓂᕐᒧᑦ ᑮᓇᐅᔭᓂᒃ ᐊᑐᕐᓂᑯᓂᑦ. ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑐᖅ ᑐᓂᕐᕈᑎᓂᒃ 

ᓂᕈᐊᕐᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ. ᓂᕈᐊᒐᒃᓴᖅ ᓇᖕᒥᓂᖅ ᐱᔭᒃᓴᐅᑎᖃᖅᑐᖅ 

ᓱᓇᑐᐃᓐᓇᓂᒃ ᐊᑭᓕᖅᑕᐅᓯᒪᙱᑦᑐᑦ ᐊᑭᓕᒐᒃᓴᓄᑦ, ᐱᔫᒥᓵᕆᓂᖓ ᓈᒻᒪᐅᑎᙱᑉᐸᑦ 

ᑮᓇᐅᔭᓂᒃ ᐊᑭᓕᕐᓂᐊᕐᓗᒋᑦ ᐊᑭᓕᒐᒃᓴᐃᑦ. 

ᐱᔫᒥᓵᕆᓂᖅ ᐊᒥᐊᒃᑯᖃᖅᐸᑦ ᑮᓇᐅᔭᓂᑦ, ᒪᕐᕉᖕᓂᑦ ᓇᓕᐊᖕᓂᑐᐃᓐᓇᖅ ᐊᑐᕈᖕᓇᖅᑐᑎᑦ: 

➢ ᑐᓂᓗᒍ ᑮᓇᐅᔭᖅ ᓈᒻᒪᒋᔭᐅᔪᒧᑦ ᐃᑲᔪᖃᑦᑕᖅᑐᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ 

ᓇᓪᓕᖅᖄᖅᑖᕐᓗᑎᑦ. 

ᖃᐅᔨᒋᐊᕐᕕᒋᓗᒋᑦ ᒪᓕᒐᒃᑯᑦ ᐊᑎᓕᐅᕆᕝᕖᑦ ᓂᕈᐊᕐᓂᐊᕐᓗᑎᑦ ᐊᑎᓕᐅᖅᓯᒪᔪᒥᑦ 

ᑲᑐᔾᔨᖃᑎᒌᒥᑦ ᐊᐅᓛᑦᑎᐊᖅᑐᒥᑦ. ᑐᓂᓯᒍᕕᑦ ᐃᑲᔪᖃᑦᑕᖅᑐᓄᑦ ᐊᐅᓚᑦᑎᔨᒧᑦ 

ᑲᑐᔾᔨᖃᑎᒌᒧᑦ, ᑮᓇᐅᔭᓕᕆᔨ ᐅᕝᕙᓘᓐᓃᑦ ᓂᕈᐊᒐᒃᓴᖅ ᖃᓄᑐᐃᓐᓇᖅ 

ᐃᑲᔪᖅᑕᐅᓂᖃᕐᓂᐊᖏᑐᑦ. ᐅᕝᕙᓘᓐᓃᑦ 

➢ ᑐᓂᓯᓗᑎᑦ ᑮᓇᐅᔭᒃᓴᒥᑦ ᐅᕗᖓ ‘ᓄᓇᕗᒻᒥ ᒐᕙᒪᒃᑯᑦ.” 

ᐱᒻᒪᕆᐅᔪᖅ ᑭᒡᓕᒋᔭᐅᔪᖅ 

ᓂᕈᐊᒐᒃᓴᐅᑉ ᐊᐅᓪᓚᖅᑎᓪᓗᓂᐅᒃ ᑕᑕᑎᐊᓂᒃᓯᒪᔪᖅ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᐃᓱᓕᖅᖄᖅᑎᓐᓇᒋᑦ 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᑦ - 60 ᐅᑉᓗᐃᑦ ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᓂᕈᐊᒐᒃᓴᐃᑦ ᐅᑎᖅᑎᑦᑎᕝᕕᐅᓂᐊᖅᑐᑦ $200-ᓂᒃ ᐊᑭᓕᓚᐅᖅᑕᖓᓐᓂᑦ ᑭᖑᕙᙱᓪᓗᑎᒃ 

ᑐᓂᒃᐸᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ. 

ᑮᓇᐅᔭᓕᕆᔨ ᐅᕝᕙᓘᓐᓃᑦ ᓂᕈᐊᒐᒃᓴᖅ ᑐᒃᓯᕋᐅᓯᐅᕈᖕᓇᖅᑐᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ ᐅᐃᒍᒋᐊᕈᒪᓗᒍ ᑭᒡᓕᒋᔭᐅᔪᖅ ᑎᑎᕋᖅᓯᒪᔪᒃᑯᑦ ᐃᓱᓕᖅᖄᖅᑎᓐᓇᒋᑦ 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᑦ. ᐱᔾᔪᑎᖃᑦᑎᐊᕆᐊᖃᖅᑐᑎᑦ. ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᐃᓱᒪᓕᐅᖃᑦᑕᖅᑐᖅ ᖃᓄᖅ ᐊᑯᓂᐅᑎᒋᔪᒥᑦ ᐅᐃᒍᒋᐊᖅᓯᓂᕐᒧᑦ, 

ᓈᒻᒪᒋᔭᐅᒃᐸᑦ. 

ᓂᕈᐊᖅᑕᐅᔪᖅ ᓂᕈᐊᒐᒃᓴᖅ ᑐᓂᓯᔭᕆᐊᖃᖅᑐᖅ ᑮᓇᐅᔭᐃᑦ ᒥᒃᓴᓄᑦ ᐅᓂᑉᑳᑦ 

ᐅᑎᖅᑎᑦᑎᕆᐊᓕᖕᓂᑦ ᒪᓕᒐᓕᐅᕐᕕᖕᒥᑦ ᐃᒃᓯᕙᖃᑕᐅᔪᖕᓇᖅᓯᖅᖄᖅᑎᓐᓇᒍ. 

ᑐᒃᓯᕋᐅᓯᐅᕐᓂᖅ ᐊᔪᖅᑐᑦ ᐅᐃᒍᒋᐊᕈᒪᓗᒍ. 

ᑮᓇᐅᔭᐃᑦ ᒥᒃᓴᓄᑦ ᐅᓂᑉᑳᑦ ᐅᑎᖅᑎᑦᑎᕆᐊᓕᒃ ᑭᖑᕙᖅᐸᑦ ᐊᒻᒪᓗ ᓂᕈᐊᒐᒃᓴᖅ 

ᐅᐃᒍᒋᐊᖅᓯᓂᕐᒥᑦ ᑐᓂᔭᐅᖏᖦᖢᓂ: 

➢ ᓂᕈᐊᒐᒃᓴᖅ ᐅᑎᖅᑎᑦᑎᕝᕕᐅᔾᔭᖏᑦᑐᖅ $200 ᐊᑭᓕᐅᑎᒋᓚᐅᖅᑕᖓᓂᑦ. 

➢ ᓂᕈᐊᒐᒃᓴᖅ ᐅᕝᕙᓘᓐᓃᑦ ᑮᓇᐅᔭᓕᕆᔨ ᓂᕈᐊᒐᒃᓴᐅᓂᖅ ᐊᔪᕐᓂᐊᖅᑐᑦ ᓄᓇᕗᒻᒥ 

ᓂᕈᐊᖅᑎᑦᑎᓂᕐᓂᑦ ᐅᕝᕙᓘᓐᓃᑦ ᕼᐋᒻᓚᒃᑯᑦ ᓂᕈᐊᖅᑎᑦᑎᓂᕐᓂᑦ ᑕᓪᓕᒪᓄᑦ (5) 

ᐅᑭᐅᓄᑦ ᖃᐃᔪᓂᑦ. 

ᓯᖁᒥᑦᑎᓂᖅ ᒪᓕᒐᕐᓂᑦ 

ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᔾᔨᒋᔭᖓ ᐊᓯᖏᑦ ᒪᓕᒐᖅᑎᑐᑦ. ᐃᓄᐃᑦ 

ᓯᖁᒥᑦᑎᒃᐸᑕ ᒪᓕᒐᕐᒥᑦ ᐊᑭᓕᒐᒃᓴᖅᑖᖅᑎᑕᐅᖃᑦᑕᖅᑐᑦ ᐱᕋᔭᖕᓂᕐᒧᑦ ᐊᒻᒪᓗ 

ᐊᑭᓖᑎᑕᐅᑉᓗᑎᒃ. 

ᐊᒥᓲᔪᑦ ᓯᖁᒥᑦᑎᓂᐅᔪᖕᓇᖅᑐᑦ ᒪᓕᒐᕐᒥᑦ, ᓲᕐᓗ ᐊᔭᐅᖅᑐᐃᓗᓂ ᓂᕈᐊᖅᑎᒥᑦ, 

ᐱᔫᒥᓵᕆᓗᓂ ᓂᕈᐊᕆᐊᖅᑐᕐᕕᖕᒥᑦ, ᐊᑐᕐᓂᕐᓗᒃᑕᐅᓂᖏᑦ ᐅᑯᐊ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ,  

ᑕᒪᒃᑯᐊᕋᓗᐃᑦ 

ᐅᖃᓕᒫᕐᓗᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒡᓗᒋᑦ ᒪᓕᒐᐅᔪᑦ. 

ᖃᓄᐃᓕᑎᑦᑎᓃᑦ 

ᓯᖁᒥᑦᑎᒍᕕᑦ ᒪᓕᒐᕐᒥᑦ ᐊᒻᒪᓗ ᐊᑭᓕᒐᒃᓴᖅᑖᖅᑎᑕᐅᓗᑎᑦ ᐊᒻᒪᓗ ᐱᕋᔭᖕᓂᕐᒧᑦ 

ᖃᐅᔨᔭᐅᓗᑎᑦ, ᐃᒪᓐᓇᐃᑕᐅᓂᐊᖅᑐᑎᑦ: 

➢ ᐊᑭᓖᑎᑕᐅᓗᑎᑦ ᐊᖏᓛᒃᑯᑦ $5000-ᓂᑦ; ᐅᕝᕙᓘᓐᓃᑦ 

➢ ᑎᒍᔭᐅᓗᑎᑦ ᐊᑕᐅᓯᖅ ᐅᑭᐅᕐᒧᑦ ᑎᑭᓪᓗᒍ; ᐅᕝᕙᓘᓐᓃᑦ 

➢ ᐊᑭᓖᑎᑕᐅᓗᑎᑦ ᐊᒻᒪᓗ ᑎᒍᔭᐅᓗᑎᑦ. 

ᑕᓪᓕᒪᓄᑦ ᐅᑭᐅᓄᑦ ᐃᒪᓐᓇᐃᓐᓂᖅ ᐊᔪᖅᑐᑎᑦ: 

➢ ᓂᕈᐊᖅᑕᐅᓂᖅ ᒪᓕᒐᓕᐅᕐᕕᖕᒧᑦ. 

➢ ᒪᓕᒐᓕᐅᖅᑎᓂᑦ ᐃᒃᓯᕙᖃᑕᐅᓂᖅ ᒪᓕᒐᓕᐅᕐᕕᖕᒥᑦ. 

➢ ᐱᓕᕆᐊᖃᕐᓗᑎᑦ ᑎᒃᑯᐊᖅᑕᐅᑉᓗᑎᑦ ᑲᒥᓯᓇᒧᑦ, ᒥᓂᔅᑕᒧᑦ ᐅᕝᕙᓘᓐᓃᑦ ᐱᓕᕆᔨᐅᔪᒧᑦ 

ᓄᓇᕗᒻᒥᑦ ᒐᕙᒪᒃᑯᓐᓂᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ. 

ᐃᖅᖃᖅᑐᐃᔨᒧᑦ ᐃᒪᓐᓇᐃᖁᔭᐅᔪᖕᓇᕐᒥᔪᑎᑦ: 

➢ ᓴᖅᕿᑎᓪᓗᒋᑦ ᐱᓯᒪᔪᑦ ᐱᕋᔭᖕᓂᕆᔭᖕᓄᑦ. 

➢ ᐊᑭᓖᑎᓪᓗᑎᑦ ᐃᓄᖕᓄᑦ ᐋᓐᓂᖅᑕᖕᓄᑦ ᐱᔪᓂᒃ ᐱᕋᔭᖕᓂᕆᔭᖕᓂᑦ. 

➢ ᓄᓇᓕᖕᒥᑦ ᐱᔨᑦᑎᕋᖅᑎᑕᐅᓗᑎᑦ. 

ᑭᓇ ᐅᓐᓂᕐᓘᑎᖃᕈᖕᓇᖅᐸ 

ᑭᓇᑐᐃᓐᓇ ᐃᓄᒃ ᐅᒃᐱᕈᓱᒃᑯᓂ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒦᑦᑐᓂᑦ  

ᓯᖁᒥᑦᑎᖕᒪᑦ  ᑐᓂᓯᔭᕆᐊᖃᖅᑐᖅ ᐅᓐᓂᕐᓘᑎᒥᓂᒃ ᑎᑎᕋᖅᓯᒪᓗᒍ ᐳᑭᖅᑕᓕᖕᓄᑦ 90 

ᐅᑉᓗᐃᑦ ᐃᓗᐊᓂᑦ. ᐅᓐᓂᕐᓗᖃᑦᑕᙱᑦᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

ᑭᑐᑦ ᖃᐅᔨᓴᐃᖃᑦᑕᖅᐸᑦ 

ᐳᑭᖅᑕᓖᑦ ᖃᐅᔨᓴᐃᖃᑦᑕᖅᑐᑦ ᑕᒪᕐᒥᓗᒃᑖᖅ ᐅᓐᓂᕐᓘᑕᐅᔪᓂᑦ. ᐃᓱᒪᒍᑎᒃ 

ᐊᒃᑐᖅᓯᓂᖃᕐᓂᐊᕐᒪᑦ ᖃᐅᔨᓴᐃᓂᖓᓐᓂᑦ ᐃᓕᖕᓂᑦ ᖃᐅᔨᑎᑦᑎᓂᐊᖅᑐᑦ.  

ᐳᑭᖅᑕᓖᑦ ᐱᓕᕆᖃᑎᖃᖃᑦᑕᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓂᑦ ᐊᒻᒪᓗ 

ᓱᓕᑦᑎᐊᕐᓂᕐᒧᑦ ᑲᒥᓯᓇᒥᑦ ᐱᓕᕆᐊᕆᓂᐊᕐᓗᒋ ᐅᓐᓂᕐᓘᑕᐅᔪᑦ. ᓱᓕᑦᑎᐊᕐᓂᕐᒧᑦ ᑲᒥᓯᓇ 

ᐱᓕᕆᔨᐅᔪᖅ ᒪᓕᒐᓕᐅᕐᕕᖕᒧᑦ ᑲᒪᔭᖃᖅᖢᓂ ᓱᓕᑦᑎᐊᕐᓂᕐᒧᑦ ᐱᖁᔭᕐᒥᑦ. 

ᒪᓕᖕᓂᕐᒧᑦ ᐊᖏᖃᑎᒌᒍᑎ 

ᒪᓕᖕᓂᕐᒧᑦ ᐊᖏᖃᑎᒌᒍᑎ ᑳᓐᑐᕌᒃᒋᔭᐅᔪᖅ ᓱᓕᑦᑎᐊᕐᓂᕐᒧᑦ ᑲᒥᓯᓇᒧᑦ ᐊᒻᒪᓗ 

ᐱᓂᕋᖅᑕᐅᓯᒪᔪᒧᑦ ᐋᓐᓂᖅᓯᔪᒧᑦ. ᐊᑐᖅᑕᐅᔪᖕᓇᖅᑐᖅ ᐱᓂᕋᖅᑕᐅᔪᖅ ᐋᓐᓂᖅᓯᓂᕐᒧᑦ 

ᐊᑭᓕᒐᒃᓴᖅᑖᖅᑎᑕᐅᖅᖄᖅᑎᓐᓇᒍ ᐱᕋᔭᖕᓂᕐᒧᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᐃᓱᒪᓕᐅᕐᓂᐊᖅᑐᖅ ᒪᓕᑦᑎᐊᕐᓂᕐᒧᑦ 

ᐊᖏᖃᑎᒌᒍᑎᓕᐅᕐᓂᐊᕐᒪᖔᑦ. ᐃᓱᒪᒋᔭᐅᖃᑦᑕᖅᑐᑦ ᐅᑯᐊ ᐃᓱᒪᓕᐅᖅᖄᖅᑎᓐᓇᒋᑦ 

ᐊᖏᖃᑎᒌᒍᑎᓕᕆᔭᕆᐊᖃᕐᒪᖔᑕ: 

➢ ᖃᓄᐃᑦᑑᓂᖓ ᐱᕋᔭᖕᓂᐅᑉ ᐊᒻᒪᓗ ᖃᓄᑎᒋᐅᓂᖓ ᐱᑦᑕᐅᖏᓐᓂᖓ. 

➢ ᐊᑭᓖᑎᑦᑎᓂᐅᓂᐊᖅᑐᒥᑦ ᐱᕋᔭᖕᓂᕐᒧᑦ. 

➢ ᑭᑐᑐᐃᓐᓇᐃᑦ ᐃᓱᒪᒋᔭᐅᑉᓗᑎᒃ. 

➢ ᐃᓱᒪᒋᔭᐅᑉᓗᓂ ᐃᖅᖃᖅᑐᐃᔨᒃᑯᑦ. 

➢ ᐊᓯᖏᑦ ᐱᔾᔪᑕᐅᔪᑦ ᐊᑑᑎᖃᕋᓱᒋᔭᖏᑦ. 

ᐋᔩᖃᑎᒌᖕᓂᐊᖅᐸᑕ ᒪᓕᖕᓂᕐᒧᑦ ᐊᖏᖃᑎᒌᒍᑎᒧᑦ, ᓱᓕᑦᑎᐊᕐᓂᕐᒧᑦ ᑲᑎᓯᓇ, ᐊᒻᒪᓗ 

ᐱᓂᕋᖅᑕᐅᔪᖅ ᑕᒪᕐᒥᒃ ᐊᑎᓕᐅᕐᓂᐊᖅᑕᖓᑦ ᐊᖏᖃᑎᒌᒍᑎ.  ᑲᒥᓯᓇᐅᑉ 

ᓴᖅᕿᑕᐅᑎᖃᑦᑕᖅᑕᖏᑦ ᓇᐃᓈᖅᓯᒪᔪᑦ ᐊᑐᓂ ᐊᑎᓕᐅᖅᓯᒪᔪᑦ ᐊᖏᖃᑎᒌᒍᑏᑦ.  

ᑭᑐᑐᐃᓐᓇᓄᑦ ᑕᑯᔭᐅᔪᖕᓇᕐᓗᓂ ᑎᑎᖅᖃᐅᑎᐅᔪᖅ. 

ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ ᐃᓚᐅᔪᖕᓇᖅᑐᑦ ᐅᑯᐊ ᐆᒃᑑᑏᑦ: 

➢ ᑮᓇᐅᔭᒥᒃ ᐊᑭᓖᓗᓂ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐃᓄᖕᓄᑦ. 

➢ ᒪᒥᐊᓪᓗᑎᒃ ᑭᑐᓗᒃᑖᓄᑦ ᐊᒻᒪᓗ ᐃᓄᖕᓄᑦ ᐃᓚᐅᔪᓄᑦ. 

➢ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ ᐊᒻᒪᓗ ᒪᓕᒐᖏᑦ (ᐱᖅᖁᓯᒃᑯᑦ 

ᐃᓄᐃᑦ ᖃᐅᔨᒪᓂᖏᑦ). 

➢ ᓄᓇᓕᖕᒥᑦ ᐱᔨᑦᑎᕋᖅᑎᑕᐅᓗᑎᑦ. 

ᒪᓕᙱᒃᑯᖕᓂ ᐊᖏᖃᑎᒌᒍᑎ: 

➢ ᐊᑭᓕᒐᒃᓴᖅᑖᖅᑎᑕᐅᔪᖕᓇᖅᑐᑎᑦ ᐊᒻᒪᓗ ᐃᖅᖃᖅᑐᐃᕝᕕᖕᒧᐊᖅᑕᐅᓗᑎᑦ. 

➢ ᓂᕈᐊᒐᒃᓴᐅᓂᖅ ᐊᔪᕐᓗᑎᑦ ᑕᓪᓕᒪᓄᑦ (5) ᐅᑭᐅᓄᑦ. 

➢ ᒪᓕᙱᓐᓂᕐᒧᑦ ᐸᓯᔭᐅᔪᖕᓇᖅᑐᑎᑦ ᐊᒻᒪᓗ ᐊᑭᓖᑎᑕᐅᔪᖕᓇᖅᑐᑎᑦ. 

ᒪᓕᒃᑯᖕᓂ ᐊᖏᖃᑎᒌᒍᑎ, ᐊᑭᓕᒐᒃᓴᖅᑖᖅᑎᑕᐅᓂᐊᖏᑦᑐᑎᑦ, ᐊᒻᒪᓗ 

ᑎᑎᖅᖃᐅᑎᖃᓕᖅᑎᑕᐅᖏᓪᓗᑎᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᑭᑐᓗᒃᑖᓄᑦ ᐅᓂᑉᑳᓕᐅᕐᓗᓂ ᐃᓄᒃ ᒪᓕᓚᐅᕐᒪᖔᑦ 

ᒪᓕᓚᐅᖏᒻᒪᖔᓪᓘᓐᓃᑦ ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ.  

ᑮᓇᐅᔭᓕᕆᔨᐅᑉ ᓇᓗᓇᐃᔭᐃᕝᕕᖓ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖅᖄᖅᑎᓐᓇᒋᑦ 

➢ ᐃᓱᒪᓕᐅᕐᓗᑎᑦ ᐱᕕᖃᕐᒪᖔᖅᐱᑦ ᐊᒻᒪᓗ ᐊᔪᙱᓐᓂᖃᕐᒪᖔᖅᐱᑦ 

ᑮᓇᐅᔭᓕᕆᔨᑦᑎᐊᕙᐅᓂᐊᕐᓗᑎᑦ. 

➢ ᖃᐅᔨᒋᐊᕐᕕᒋᓗᒋᑦ ᐱᓕᕆᕝᕕᑎᑦ ᐊᑐᐊᒐᖃᕐᒪᖔᑕ, ᓲᕐᓗ ᐱᓕᕆᐊᕐᓂᑦ 

ᓄᖅᖃᖓᔭᕆᐊᖃᕈᕕᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ.  

➢ ᐱᕙᒌᔭᖅᓯᒪᓗᑎᑦ ᐱᔫᒥᓵᕆᓂᕆᓂᐊᖅᑕᖕᓄᑦ ᐊᒻᒪᓗ ᐱᔫᒥᓵᕆᓂᕐᒧᑦ ᐱᓕᕆᖃᑎᒋᔭᑎᑦ 

ᐅᖃᖃᑎᒋᓗᒋᑦ ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎᓕᕆᓂᕐᒥᑦ. 

➢ ᐱᓯᒪᓗᒋᑦ ᓇᓪᓕᖅᖄᑦ ᐊᔪᙱᑦᑐᖅ ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᐊᑐᕐᓂᑯᐃᑦ ᓯᕗᓂᐊᒍᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ. 

➢ ᐅᖃᓕᒫᕐᓗᒍ ᐊᒻᒪᓗ ᑐᑭᓯᐊᓗᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ: 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ - ᑎᑭᓪᓗᒍ ᓂᕈᐊᕐᓇᐅᑉ ᐅᑉᓗᖓᓄᑦ 

➢ ᖃᐅᔨᑎᓪᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᖏᖅᖠᓂᕐᒥᑦ ᑐᑭᓯᐅᒪᔾᔪᑎᓂᒃ ᐱᔪᒪᒍᕕᑦ 

ᐊᒻᒪᓗ ᐃᑲᔪᖅᑕᐅᔭᕆᐊᖃᕈᕕᑦ. 

➢ ᐃᓚᐅᖃᑦᑕᕐᓗᑎᑦ ᐱᓇᓱᐊᕈᓯᑕᒫᒥᑦ ᐅᖃᓗᒡᕕᐅᖃᑦᑕᖅᑐᓂᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ. 

➢ ᐋᖅᕿᒃᓯᓗᓂ ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᑐᖅᖁᖅᓯᓯᒪᕝᕕᖕᒥᑦ 

➢ ᐃᒡᕕᑐᐊᖅ ᐱᖃᑦᑕᕐᓗᑎᑦ ᑐᓂᕐᕈᑎᓂ ᐊᒻᒪᓗ ᑐᓂᓯᓗᑎᑦ ᑖᒃᓰᔭᐃᓂᕐᒧᑦ ᓇᓪᓕᖅᖄᓂᑦ 

ᐱᔫᒥᓵᕆᓂᕐᒧᑦ, ᑭᓯᐊᓂ ᐊᓯᖕᓂᑦ ᐱᖃᑦᑕᕈᖕᓇᖅᑐᒥᑦ ᑎᒃᑯᐊᖅᓯᓯᒪᒍᕕᑦ 

ᑎᑎᕋᖅᓯᒪᔪᒃᑯᑦ. 

➢ ᑭᓯᕕᑐᐊᖅ ᐊᑭᓖᖃᑦᑕᕐᓂᐊᖅᐳᑎᑦ ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᐊᑐᕐᓂᑯᓂᑦ, ᑭᓯᐊᓂ 

ᐊᓯᖕᓂᑦ ᐱᖃᑦᑕᕈᖕᓇᖅᑐᒥᑦ ᑎᒃᑯᐊᖅᓯᓯᒪᒍᕕᑦ ᑎᑎᕋᖅᓯᒪᔪᒃᑯᑦ. 

➢ ᐃᓕᓗᒋᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ ᑮᓇᐅᔭᒃᑯᕕᖕᒥᑦ ᐱᔫᒥᓵᕆᓂᕐᒧᑦ  

ᑐᖅᖁᖅᓯᓯᒪᕝᕕᖕᒧᑦ. 

➢ ᐊᑭᓕᕐᓗᒋᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ ᑮᓇᐅᔭᒃᑯᕕᖕᒥᑦ 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᖕᒥᑦ. 

➢ ᐱᓯᒪᓗᑎᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᖁᐅᑎᓂᑦ ᐱᔫᒥᓵᕆᓂᖃᖅᑎᓪᓗᒍ - 

ᑐᓂᕐᕈᑕᐅᔪᓗᒃᑖᓄᑦ: ᐊᑎᖃᖅᑐᓂᑦ, ᐊᑎᖃᙱᑦᑐᓂᑦ, ᐱᖁᑎᓄᑦ ᐊᒻᒪᓗ 

ᐱᔨᑦᑎᕋᐅᑎᓄᑦ, ᐊᒻᒪᓗ ᐱᔫᒥᓵᕆᓂᕐᒧᑦ ᑲᑎᑎᑦᑎᓂᕐᓄᑦ; ᐊᒻᒪᓗ ᑕᒪᕐᒥᒃ 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᓄᑦ. 

➢ ᑮᓇᐅᔭᓂᒃ ᐅᑎᖅᑎᑦᑎᕝᕕᒋᓗᒍ ᓂᕈᐊᒐᒃᓴᖅ ᓈᒻᒪᒋᔭᐅᔪᓄᑦ ᐱᔫᒥᓵᕆᓂᕐᒧᑦ ᑮᓇᐅᔭᓂᒃ 

ᐊᑐᕐᓂᑯᖏᓐᓄᑦ, ᓇᓪᓕᖅᖄᓂᒃ ᑐᓂᓯᒃᐸᑕ. ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᓂᑦ 

ᐃᓚᐅᔪᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ ᑮᓇᐅᔭᐃᑦ ᐊᑐᕐᓂᑯᐃᑦ. 

ᓂᕈᐊᕐᓇᐅᑉ ᐅᑉᓗᖓ 

➢ ᓂᕈᐊᕐᓗᑎᑦ - ᓂᕈᐊᕌᓂᓚᐅᖏᒃᑯᕕᑦ. 

ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ 

➢ ᐱᖃᑦᑕᕐᓗᒋᑦ ᑐᓂᕐᕈᑏᑦ ᓂᕈᐊᖅᑎᑦᑎᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ ᑭᓯᐊᓂ 

ᐱᔫᒥᓵᕆᓂᖅ ᑮᓇᐅᔭᐃᕈᑎᒃᐸᑦ ᐊᒻᒪᓗ ᐊᑭᓕᐊᓂᒃᓯᒪᙱᑦᑐᓂᒃ ᓂᕈᐊᖅᑎᑦᑎᓂᕐᒧᑦ 

ᑮᓇᐅᔭᓂᒃ ᐊᑐᕐᓂᑯᖃᕈᕕᑦ. 

➢ ᑐᒃᓯᕋᐅᓯᐅᕐᓗᑎᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᐅᐃᒍᒋᐊᕐᓂᐊᕐᓗᒍ 

ᑭᒡᓕᒋᔭᐅᔪᖅ ᑐᓂᓯᓯᒪᔭᕆᐊᖃᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ 

ᐅᑎᖅᑎᑦᑕᕆᐊᓕᖕᒧᑦ, ᐱᔭᕆᐊᖃᖅᐸᑦ. ᑐᒃᓯᕋᐅᓯᐅᕐᓗᑎᑦ ᑎᑎᕋᖅᓯᒪᓗᒍ ᓯᕗᓂᐊᒍᑦ 

ᐃᓱᓕᕝᕕᐊᓂᑦ ᓂᕈᐊᖅᑎᑦᑎᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ. ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᓈᒻᒪᒃᓴᖃᑦᑕᖅᑐᖅ ᐅᐃᒍᒋᐊᖅᓯᓂᕐᒧᑦ ᑭᓯᐊᓂᑐᐃᓐᓇᖅ ᐱᑦᑕᐅᔪᒥᒃ 

ᐱᔾᔪᑎᖃᕈᕕᑦ. 

➢ ᐊᐱᕆᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑖᒃᓰᔭᐃᓂᕐᒧᑦ ᓇᓪᓕᖅᖄᒃᑲᓐᓂᕐᓂᑦ, 

ᐱᔭᕆᐊᖃᕈᕕᑦ. 

➢ ᑮᓇᐅᔭᓕᐅᕆᔨᐅᑉ ᐱᓕᕆᐊᕆᓂᐊᖅᐸᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ. ᐃᒡᕕᑦ ᑮᓇᐅᔭᓕᕆᔨᓗ ᐊᑎᓕᐅᕐᓗᒍ ᐊᒻᒪᓗ ᐊᐅᓪᓚᖅᑎᓪᓗᒍ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ 60 ᐅᑉᓗᐃᑦ ᐃᓗᐊᓂᑦ ᑭᖑᓂᐊᒍᑦ ᓂᕈᐊᕐᓇᐅᑉ 

ᐅᑉᓗᖓᓂᑦ. ᐃᓚᐅᓗᒋᑦ ᑕᒪᕐᒥᓗᒃᑖᖅ ᐱᔭᕆᐊᖃᖅᑐᑦ ᑎᑎᖅᖃᐅᑏᑦ ᐅᖃᐅᓯᐅᔪᑦ 

ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᒥᑦ. 

➢ ᐊᒥᐊᒃᑯᐃᑦ ᑮᓇᐅᔭᐃᑦ ᐱᔫᒥᓵᕆᓂᕐᒥᙶᖅᑐᑦ ᑐᓂᓗᒋᑦ ᐃᑲᔪᖃᑦᑕᖅᑐᑦ ᑲᑐᔾᔨᖃᑎᒌᓄᑦ 

ᐅᕝᕙᓘᓐᕐᓃᑦ ᓄᓇᕗᒻᒥ ᒐᕙᒪᒃᑯᓐᓄᑦ. 

➢ ᐃᑲᔪᖃᑦᑕᖅᑐᑦ ᑲᑐᔾᔨᖃᑎᒌᒧᐊᕐᓂᐊᕈᒃᑎᒃ ᑮᓇᐅᔭᐃᑦ ᐊᒥᐊᒃᑯᐃᑦ, ᓂᕈᐊᕐᓗᑎᑦ 

ᐊᑎᓕᐅᖅᓯᒪᔪᒥᒃ ᑲᑐᔾᔨᖃᑎᒌᒥᑦ ᐊᐅᓛᑦᑎᐊᖅᑐᒧᑦ. 

ᖃᐅᔨᒃᑲᐃᔾᔪᑦ: ᓂᕈᐊᖅᑕᐅᔪᖅ ᒪᓕᒐᓕᐅᖅᑎ ᑐᒃᓯᕋᐅᓯᐅᕐᓂᖅ ᐅᐃᒍᒋᐊᖅᓯᓂᕐᒧᑦ ᐊᔪᖅᑐᖅ. 

ᐃᒃᓯᕙᖃᑕᐅᓂᖅ ᐊᔪᖅᑐᑦ ᒪᓕᒐᓕᐅᕐᕕᖕᒥᑦ ᑭᓯᐊᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᐊᓂᒃᐸᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ. 


